
Ágrip 

Þegar vandamál koma upp í hagkerfum aðildarríkja er stjórnvöldum gefið vald til inngripa, 

þ.e. stjórnvöld hafa heimildir til að veita aðstoð inn á markaðinn þegar hann er ekki fær um að 

takast á við stöðuna eins og hún er. Þó svo stjórnvöldum sé þessi heimild gefin þá ber þeim 

eftir sem áður að vernda markaðinn með því að tryggja að veitt ríkisaðstoð raski ekki 

samkeppni að neinu leyti. Hendur aðildarríkja eru bundnar af sameiginlegum reglum 

Evrópska efnahagssvæðisins og Evrópusambandsins hvað aðstoðina varðar og er þeim ætlað 

að tryggja að stjórnvöld veiti ekki fyrirtækjum innan lögsögu sinnar ríkisaðstoð sem raskar 

eða er til þess fallin að raska samkeppni með því að ívilna ákveðnum fyrirtækjum eða 

framleiðslu ákveðinna vara fram yfir aðrar. Slíkt getur haft áhrif á viðskipti ríkja á innri 

markaðinum. Löggjöfin um ríkisaðstoð er flókin og er af mörgu að taka. Til að mynda er bann 

lagt við hvers kyns aðstoð sem aðildarríki veita af ríkisfjármunum þó svo bannið sé 

undanþægt á margan hátt að tilteknum skilyrðum uppfylltum. Undanþágur er bæði að finna í 

EES-samningnum sem og í sérlögum aðildarríkja. Þá eru einnig reglugerðir um 

hópundanþágur og má sem dæmi nefna reglugerð um minniháttaraðstoð sem og nýja 

reglugerð um ríkisaðstoð sem undanþegin er tilkynningarskyldu. Ríkisaðstoð er flókið kerfi 

sem erfitt er að gera skil á í fáeinum orðum. Í ritgerð þessari verður farið yfir þær 

sameiginlegu reglur aðildarríkja Evrópusambandsins og Evrópska efnahagssvæðisins sem 

gilda um veitingu ríkisaðstoðar. Þá verður einnig fjallað um takmarkanir á beitingu 

reglananna og undanþágur frá þeim.  

1 Inngangur 

Innan aðildarríkja Evrópusambandsins og Evrópska efnahagssvæðisins gildir sami lagarammi 

um veitingu ríkisaðstoðar. Ríkisaðstoð er vítt hugtak og nær til hvers konar íhlutunar fyrir 

tilstilli ríkis sem felur í sér að ríkið taki á sig fjárhagslega byrði, til hagsbóta fyrir aðila, auk 

þess sem hún þarf að vera til þess fallin að raska samkeppni á einn eða annan hátt. Almennt 

bann ríkir við veitingu slíkrar aðstoðar en þó eru undantekningar þar á.  

Ríkisstyrkir hér á landi geta verið með ýmsu móti t.a.m. í formi fjárfestingarsamninga og eru 

slíkir samningar gerðir með það fyrir augum að efla nýfjárfestingu í atvinnurekstri hér á landi 

og stuðla þannig að styrkingu á íslensku atvinnulífi. Við það skapast ný atvinnutækifæri og 

störfum fjölgar. Tilgangur samninganna er fyrst og fremst sá að tryggja viðskiptaumhverfi til 

lengri tíma litið og þá aðallega hvað skatta varðar. Fjárfestar sem hafa í hyggju að fjárfesta hér 

á landi og þar með koma með umtalsvert fjármagn til landsins vilja tryggja forsendur 

fjárfestingarinnar og að skattaumhverfi sem og aðrar rekstarforsendur breytist ekki á örfáum 

árum svo að upphafleg áætlun standist ekki lengur. Er tilgangur fjárfestingarsamninga sá að 

skapa stöðugleika og festu, þá aðallega hvað skattaumhverfi varðar, áður en ákvarðanir um 

stórfjárfestingar eru teknar. Skiptar skoðanir hafa verið á fjárfestingarsamningum og áhrifum 

þeirra á samkeppni á markaðinum.
1
  

Umfjöllunarefni ritgerðarinnar er á sviði samkeppnisréttar og Evrópuréttar. Í ljósi þess að 

viðfangsefni þessu hefur lítt verið gerð skil í fræðiritun, var vinnsla verkefnisins að mestu 

unnin upp úr efni gefnu út af eftirlitstofnun EFTA, Evrópusambandinu og frumvörpum til 

laga. Ekki gafst kostur á að bera framkvæmdina við önnur lönd, enda er grundvöllur fyrir 

veitingu ríkisaðstoðar mismunandi eftir þörfum hvers lands og aðstæðum í hverju landi. Á 

Íslandi eru ívilnanir m.a. veittar á grundvelli byggðaþróunar en í öðrum löndum kunna þær að 

vera veittar á grundvelli fátæktar, svo eitthvað sé nefnt.  

Uppbygging ritgerðarinnar er með því móti að fyrst er skyggnst á bak við innleiðingu 

samkeppnisréttar á Íslandi og hver undanfari samkeppnisreglna EES-samningsins var. Því 

næst verður litið til innri markaðar aðildarríkja Evrópusambandsins og Evrópska 

efnahagssvæðisins þar sem umfjöllun er að finna um fjórfrelsið sem byggir á frjálsu flæði 

vara, launþega, þjónustu og fjármagns.  

                                                 
1
 Norðurál. (2012). Umsögn Norðuráls um fjárlaga frumvarp 2013, þskj. 1 - 1. mál. Fyrirhuguð framlenging 

sérstaks skatts af seldri raforku. Sótt 27. nóvember 2014 af 

http://www.althingi.is/pdf/erindi/?lthing=141&dbnr=715.  

http://www.althingi.is/pdf/erindi/?lthing=141&dbnr=715

Þar á eftir kemur umfjöllun um ríkisstyrki. Fyrst verður hugtakið skoðað almennt því næst 

markmiðið með aðstoðinni, tilgangur og að lokum skilyrðin fyrir veitingu hennar. Öll 

ríkisaðstoð sem fer umfram leyfilega aðstoð þarf að tilkynna til eftirlitsstofnunar EFTA áður 

en aðstoðin er veitt. Ef brotið er í bága við reglu þessa þurfa styrkhafar að greiða aðstoðina til 

baka með vöxtum sem stofnunin ákveður. Þetta getur komið sér illa og verður í ritgerðinni 

gerð ítarlega grein fyrir hvað telst ólögmæt ríkisaðstoð sem og afleiðingum hennar. Þá verður 

lagaumhverfi ríkisaðstoðarinnar skoðað, þ.e. réttarheimildir EES-réttarins. Því næst verða 

samkeppnisreglur ríkisaðstoðar ítarlega yfirfarnar, innlendar sem og erlendar og önnur löggjöf 

sem nánar þarf að tilgreina einnig listuð upp.  

Áður en lítillega verður fjallað um norrænan rétt verða fjárfestingarsamningar kannaðir. 

Fjárfestingarsamningar eru ívilnandi samningar sem gerðir eru á milli hins opinbera og 

lögaðila til að veita ríkisstyrki til nýfjárfestingar. Þessir samningar eru einna helst til þess að 

laða að erlenda fjárfesta og eru, hér á landi, gerðir á grundvelli byggðaþróunar líkt og fyrr var 

greint frá. Byggðaraðstoð er kortlögð og samþykkt af eftirlitstofnun EFTA og er til þess gerð 

að sporna við fólksfækkun og neikvæðri þróun á landsbyggðinni. Þá verður gerð grein fyrir 

fjárfestingarsamningum sem gerðir hafa verið á Íslandi auk þess sem að frumvarp til laga um 

ívilnanir vegna nýfjárfestinga verður ítarlega skoðað sem og brottfallin lög nr. 99/2010 um 

sama efni. Að lokum verða niðurstöður dregnar saman. 

Í ritgerðinni verður talað jafnt um ríkisstyrki, ríkisaðstoð og ívilnanir en hugtökin byggja öll á 

sömu skilgreiningunni, þ.e. allri íhlutun ríkisins sem felur í sér að ríkið taki á sig fjárhagslega 

byrði, til hagsbóta fyrir aðila. Með ritgerðinni er ætlunin því að fjalla um ríkisaðstoð í sinni 

víðustu mynd, hvaða takmarkanir eru á beitingu hennar og áhrifum ríkisaðstoðar á samkeppni.  

2 Samkeppnisréttur 

Um ríkisstyrki gilda lög nr. 2/1993 um Evrópska efnahagssvæðið sem tóku gildi 1. janúar árið 

1994. Með setningu laganna veitti Alþingi heimild til þess að fullgilda EES-samninginn milli 

Efnahagsbandalags Evrópu, Kola- og stálbandalags Evrópu og aðildarríkja þessara bandalaga 

annars vegar og aðildarríkja Fríverslunarsamtaka Evrópu hins vegar. EES-samningurinn er 

viðamesti samningur sem Ísland hefur gert á alþjóðavettvangi. Markmið samningsins var að 

ná fram vissri markaðslegri og réttindalegri samræmingu á Evrópska efnahagssvæðinu. Með 

samninginum var stuðlað að stöðugri og jafnri eflingu viðskipta- og efnahagstengsla við sömu 

samkeppnisskilyrði og með sömu reglum, með það fyrir augum að koma á einsleitu evrópsku 

efnahagssvæði.
2
 Samningurinn er fríverslunarsamningur milli þeirra EFTA-ríkja sem eru 

aðilar að EES
3
 og ESB. Samskipti Íslands við Evrópusambandið grundvallaðist fyrst og 

fremst af EES-samningnum og er hann einn af grunnstoðum efnahagslífs íslensku þjóðarinnar 

og veitir íslenskum ríkisborgurum, fyrirtækjum og stofnunum aðgang að innri markaði
4
 ESB. 

Kjarni EES-samningsins er að með honum taki EFTA-ríkin upp reglur Evrópusambandsins 

um fjórfrelsið, samkeppni, ríkisaðstoð og hugverkaréttindi.
5
  

Hér á eftir verður fjallað um samninginn um Evrópska efnahagssvæðið, hver undandfari 

samningsins var og helstu þætti þess sem innleiðing samningsins í íslenskan rétt hafði í för 

með sér.  

2.1 Eðli og uppbygging EES-samningsins 

Meginmál samningsins um Evrópska efnahagssvæðið
6
 hefur að geyma mikilvægustu reglur 

hans. Samkvæmt 2. gr. EES-samningsins merkir hugtakið samningur meginmál samningsins, 

bókanir við hann og viðauka, auk þeirra gerða sem þar er vísað til. Þá skal skv. 119. gr. 

meginmáls EES-samningsins, viðaukar svo og gerðir, sem vísað er til í þeim og aðlagaðar eru 

vegna samningsins, auk bókana, vera óaðskiljanlegur hluti EES-samningsins. Samkvæmt 

þessu snýst EES-samningurinn ekki aðeins um meginmál hans heldur einnig bókanir, viðauka 

og loks þær gerðir sem þar er vísað til. Allar þessar réttarheimildir eru bindandi sem 

þjóðréttarsamningur milli samningsaðilanna.
7
  

                                                 
2
 Dóra Guðmundsdóttir. (2003). Bls. 192-193. 

3
 Það eru Ísland, Noregur og Lichtenstein. 

4
 e. internal market scoreboard.  

5
 Davíð Þór Björgvinsson. (2006). Bls. 31.  

6
 Hér eftir EES-samningurinn. 

7
 Frumvarp til laga um Evrópska efnahagssvæðið, þskj. 1, 1. mál. Vefútgáfa Alþingistíðinda, slóð: 

http://www.althingi.is/altext/116/s/0001.html. Sótt á vefinn 24. september 2014. 

http://www.althingi.is/altext/116/s/0001.html

Meginmál samningsins hefur auk aðfararorða að geyma þau grundvallarákvæði sem taka til 

mikilvægustu efnisþátta samningsins. Þar er fyrst og fremst að finna samkeppnisreglur og 

reglur um fjórfrelsið svokallaða. Enn fremur er þar að finna meginreglur um samvinnu utan 

marka fjórþætta frelsisins og að auki reglur um stofnanauppbyggingu, málsmeðferð sem og 

fleiri atriði.
8
 

EES-samningnum fylgja 49 bókanir. Bókanirnar hafa að geyma ýmis atriði sem telja verður 

upprunalegan EES-rétt þar sem samsvarandi ákvæði er ekki að finna í samningnum um 

Evrópusambandið. Þetta stafar af því að EFTA ríkin taka ekki upp öll ákvæði úr 

Evrópusambandinu og eru þessi sérákvæði því nauðsynleg til að fylla samninginn og gera 

þeim kleift að framkvæma hann eðlilega.
9
 Dæmi um ákvæði sem EFTA ríkin taka ekki upp 

eru m.a. ákvæði um landbúnað og sjávarútveg. 

EES-samningurinn gerir ráð fyrir að svonefnd afleidd löggjöf Evrópusambandsins, einkum 

reglugerðir og tilskipanir, verði yfirteknar í EES-samninginn og var það gert með viðaukum 

við samninginn. EB reglugerðir og tilskipanir eru sniðnar að þörfum Evrópusambandsins enda 

eingöngu samdar með það í fyrirrúmi. Fyrst um sinn var notast við þá aðferð að vísa alltaf til 

þeirra en þá varð vissulega að aðlaga þær að EES-samningnum.
10

 

Viðaukarnir hafa að geyma þær gerðir sem samningsaðilar skulu taka mið af. Hér er um að 

ræða ýmis konar yfirlýsingar sem ekki fela í sér bindandi reglur fyrir samningsaðila. Þessar 

yfirlýsingar teljast ekki til EES-samningsins í tæknilegum skilningi því að bæði 2. og 119. gr. 

samningsins eru miðaðar við gerðir sem vísað er til. Sem dæmi um slíkar yfirlýsingar má 

nefna ýmsar ályktanir ráðherraráðs Evrópusambandsins og leiðbeiningar, tilmæli og 

orðsendingar framkvæmdastjórnarinnar.
11

 

Þrír samningar koma einkum við sögu í nánum tengslum við EES-samninginn. Í fyrsta lagi er 

um að ræða samning milli EFTA ríkja um stofnun eftirlitsstofnunar og dómstóls, í öðru lagi 

samning um fastanefnd EFTA ríkjanna og í þriðja lagi samning um nefnd þingmanna frá 

þjóðþingum EFTA ríkjanna. Allir þessir samningar voru undirritaðir í maí 1992 og tóku gildi 

í janúar 1994. Þeir hafa síðar tekið nokkrum breytingum. Samningar sem þessir teljast ekki til 

                                                 
8
 Stefán Már Stefánsson. (2000). Bls. 113. 

9
 Stefán Már Stefánsson. (2000). Bls. 114. 

10
 Stefán Már Stefánsson. (2000). Bls. 115. 

11
 Stefán Már Stefánsson. (2000). Bls. 115-118. 

réttarheimilda EES réttar en eru engu að síður svo nátengdir honum að hafa verður þá í huga 

við túlkun og beitingu EES réttarins.
12

 

2.2 Undanfari EES-samkeppnisreglna 

Íslenskar samkeppnisreglur var fyrst að finna í lögum nr. 56/1978 um verðlag, 

samkeppnishömlur og óréttmæta viðskiptahætti.
13

 Þó hefur skipulagt verðlagseftirlit tíðkast 

síðan fyrir miðbik síðustu aldar. Starfsemi verðlagsyfirvalda var í meginatriðum fólgin í því 

að framfylgja verð- og álagningarstöðvunum og þess á milli verðlagsaðhaldi í einu eða öðru 

formi. Megin áherslan var því á afskipti verðlagningar í stað þess að hafa örvandi áhrif á 

samkeppnismarkaðinn. Það hins vegar tók að breytast er líða tók á áttunda áratuginn. Það var 

svo þann 1. mars 1993 sem fyrstu heildarlögin um samkeppni voru lögfest á Íslandi, 

samkeppnislög nr. 8/1993. Voru þau sett með því markmiði að hlúa að og örva virka 

samkeppni, sem þá var vaxandi, og að vinna að sem hagkvæmastri nýtingu framleiðsluþátta 

og stuðla almennt að efnahagslegum framförum í þjóðfélaginu. Þá var það einnig nauðsynlegt 

að endurskoða samkeppnislöggjöfina vegna áformaðrar þátttöku Íslands í Evrópska 

efnahagssvæðinu og var því óhjákvæmilegt að endurskoða reglurnar með hliðsjón af reglum 

sem annars staðar giltu í Evrópu.
14

  

Lögin þóttu ekki taka nógu vel á fákeppni og markaðsráðandi stöðu fyrirtækja og var því lagt 

fram breytingarfrumvarp til að sporna við þeim vanda sem svo var samþykkt með lögum nr. 

107/2000 um breytingu á samkeppnislögum nr. 8/1993, með síðari breytingum. Í þeim lögum 

var betur skerpt á þágildandi 10. og 11. gr. sem varðaði bann við samstilltum aðgerðum 

fyrirtækja og bann við misnotkun á markaðsráðandi stöðu. Áður höfðu lögin einungis veitt 

samkeppnisyfirvöldum heimild til að grípa inn í og banna tiltekið brot eftir á, ef sýnt væri 

fram á að slíkt háttalag hefði falið í sér misnotkun á markaðsráðandi stöðu, þ.e. ekki lagt 

sérstakt bann á það fyrirfram.
15

  

EES-reglur breyttust þó mjög reglulega og til þess að halda í við þá þróun var 

samkeppnislögum breytt enn frekar með núgildandi lögum nr. 44/2005. Breytingarnar voru 

nauðsynlegar vegna innleiðingar á reglugerð EB nr. 1/2003 um framkvæmd samkeppnisreglna 

sem mælt var fyrir um í 81. og 82. gr. Rómarsáttmálans sem einnig var tekin upp í EES-

                                                 
12

 Frumvarp til laga um Evrópska efnahagssvæðið, þskj. 1, 1. mál. Vefútgáfa Alþingistíðinda, slóð: 

http://www.althingi.is/altext/116/s/0001.html. Sótt á vefinn 24. september 2014. 
13

 Stefán Már Stefánsson. (1993). Bls. 150. 
14

 Frumvarp til samkeppnislaga, þskj. 9, 9. mál. Vefútgáfa Alþingistíðinda, slóð: 

http://www.althingi.is/altext/116/s/0009.html. Sótt á vefinn 26. september 2014. 
15

 Frumvarp til laga um breytingu á samkeppnislögum, nr. 8/1993, með síðari breytingum, þskj. 90, 90. mál. 

Vefútgáfa Alþingistíðinda, slóð: http://www.althingi.is/altext/125/s/0090.html. Sótt á vefinn 26. september 2014. 

http://www.althingi.is/altext/116/s/0001.html
http://www.althingi.is/altext/116/s/0009.html
http://www.althingi.is/altext/125/s/0090.html

samninginn með ákvörðun sameiginlegu EES-nefndarinnar nr. 130/2004 um breytingu á XIV. 

viðauka, bókun 21 og bókun 23 við EES-samninginn. Þá voru einnig gerðar nauðsynlegar 

breytingar vegna reglugerðar EB nr. 139/2004 um eftirlit með samfylkingum, eða svokölluð 

samrunareglugerðin. Samrunareglugerðin var tekin upp í EES-samninginn með ákvörðun 

sameiginlegu EES-nefndarinnar nr. 79/2004 um breytingu á XIV. viðauka, bókun 21 og 

bókun 24 við EES-samninginn.
16

 

Núgildandi samkeppnislög nr. 44/2005 tóku gildi 1. júlí 2005. Með setningu þeirra var 

þágildandi lögum í raun ekki breytt í heild sinni en breytingarnar snertu þó flest ákvæði 

laganna, auk þess sem lagt var til að felldir yrðu út kaflar og settir í sérlög. Þótti því betra að 

setja ný heildarlög í stað þess að gera heildarbreytingu á þeim eldri nr. 8/1993. Lagt var til að 

verkefni sem lytu eftirliti með óréttmætum viðskiptaháttum og gagnsæi markaðar yrðu ekki  

unnin í sömu stofnun og þau verkefni sem snéru sérstaklega að samkeppnismálum og yrðu því 

færðar til Neytendastofu. Þá höfðu lögin í för með sér skýrari lagaheimildir til handa 

Samkeppniseftirlitinu að það gæti krafist breytinga frá þeim fyrirtækjum sem virt höfðu 

ákvæði laganna að vettugi.
17

 

Hugtakið ríkisaðstoð kom fyrst inn í lög er varðaði samkeppni með lögum nr. 8/1993.
18

 Þar 

var að finna tilvísun í ákvæði EES-samningsins um ríkisaðstoð, sem einnig er að finna í 

núgildandi lögum nr. 44/2005.
19

 Fyrir það voru engin eiginleg ákvæði um ríkisaðstoð sem þó 

þekktist að veita, þ.e. hömlurnar sem nú þekkjast, sem innleiddar voru með EES-

samningnum, var ekki að finna í löggjöfinni og hafði því ríkið mun meiri heimildir til að 

ákvarða sjálft hvort og í hvaða magni ríkisaðstoð væri veitt til einstaklinga og lögaðila. 

Samkeppnisreglur hafa því verið að þróast jafnt og þétt í gegnum árin að EES-reglum og með 

því stuðlað að einsleitari markaði líkt og grundvallaratriði innri markaðarins er. 

2.2.1 Samkeppnishömlur 

Samkeppnisreglur eru alla jafna sagðar byggja á tveim mismunandi grundvallaratriðum, 

annars vegar á banni og og hins vegar á misbeitingu. Lög sem byggja á banni hafa að geyma 

þá meginreglu að flest allar samkeppnishömlur eru bannaðar, hins vegar eru það þau lög sem 

                                                 
16

 Frumvarp til samkeppnislaga, þskj. 883, 590. mál. Vefútgáfa Alþingistíðindi, slóð: 

http://www.althingi.is/altext/131/s/0883.html. Sótt á vefinn 8. október 2014. 
17

 Frumvarp til samkeppnislaga, þskj. 883, 590. mál. Vefútgáfa Alþingistíðindi, slóð: 

http://www.althingi.is/altext/131/s/0883.html. Sótt á vefinn 8. október 2014. 
18

 Frumvarp til samkeppnislaga, þskj. 883, 590. mál. Vefútgáfa Alþingistíðindi, slóð: 

http://www.althingi.is/altext/131/s/0883.html. Sótt á vefinn 8. október 2014. 
19

 Frumvarp til samkeppnislaga, þskj. 883, 590. mál. Vefútgáfa Alþingistíðindi, slóð: 

http://www.althingi.is/altext/131/s/0883.html. Sótt á vefinn 8. október 2014. 

http://www.althingi.is/altext/131/s/0883.html
http://www.althingi.is/altext/131/s/0883.html
http://www.althingi.is/altext/131/s/0883.html
http://www.althingi.is/altext/131/s/0883.html

byggja á misbeitingu, þ.e. fela ekki í sér að samkeppnishömlur séu fyrirfram bannaðar heldur 

hafa þau að geyma möguleikann á að grípa inní samkeppnishömlur ef þær teljast skaðlegar. 

Þróunin virðist þó vera sú að lönd eða ríki sem framfylgja vægari aðgerðinni, eða 

misbeitingarreglunni, hafa verið að færa sig nær bannreglunni. Þessi lönd eru oftar en ekki 

lítil ríki í Vestur Evrópu eins og Holland, Sviss og Norðurlöndin.
20

 

Algengustu tegundir samkeppnishamla eru í grófum dráttum fjórar talsins og er 

samkeppnisreglum helst beint gegn þeim. Það eru í fyrsta lagi láréttir samningar. Láréttir 

samningar eru samningar gerðir á milli aðila sem eru á sama stigi í framleiðslu eða dreifingu 

vara, t.a.m. innbyrðis milli framleiðenda, heildsala eða smásala. Yfirleitt eru reglurnar 

strangastar er varðar þessa tegund samkeppnishamla og þá sérstaklega þar sem bannaðferðin 

er lögð til grundvallar. Í öðru lagi eru um að ræða lóðrétta samninga eða samninga á milli 

aðila sem ekki eru á sama framleiðslu eða dreifingar stigi heldur samningar t.d. milli 

framleiðanda og heilsala eða á milli heildsala og smásala. Í þriðja lagi er síðan misnotkun á 

markaðsráðandi stöðu. Samkvæmt 4. tl. 4. gr. laga nr. 44/2005 er markaðsráðandi staða þegar 

fyrirtæki hafa þann efnahagslega styrkleika að geta hindrað virka samkeppni á þeim markaði 

sem máli skiptir og það getur að verulegu leyti stafað án þess að taka tillit til keppinauta, 

viðskiptavina og/eða neytenda. Það er almennt viðurkennt að þessari tegund 

samkeppnishamla þurfi að veita sérstakt aðhald þó svo um það sé deilt hvort henti betur að 

beita bannaðferðinni eða misbeitingaraðferðinni á hana. Fjórða algengasta tegund 

samkeppnishamla er eftirlit með samruna fyrirtækja sem er náskylt eftirlitinu með 

markaðsyfirráðum. Eftirliti með samruna var þó veitt athygli seinna en hinum þremur 

tegundum samkeppnishamla og enn eru t.a.m. ekki allir á því að nauðsyn sé til sérstaks 

eftirlits með samruna fyrirtækja og heldur ekki með hvaða hætti slíkt eftirlit eigi að vera.
21

 

2.3 Innri markaður 

Kjarni innri markaðar ESB og EES er að fjórþætta frelsið
22

 sé tryggt, þ.e. frjáls vöruskipti, 

frjáls för fólks, frjáls þjónustuviðskipti og frjálsir fjármagnsflutningar. Innri markaður ESB er 

því sagður ryðja burt hindrunum sem standa í vegi fyrir fjórfrelsinu svokallaða.
23

 Með EES-

samningnum er EFTA ríkjunum tryggð þátttaka í þessum innri markaði og eiga einstaklingar 

                                                 
20

 Frumvarp til samkeppnislaga, þskj. 9, 9. mál. Vefútgáfa Alþingistíðinda, slóð: 

http://www.althingi.is/altext/116/s/0009.html. Sótt á vefinn 8. október 2014. 
21

 Frumvarp til samkeppnislaga, þskj. 9, 9. mál. Vefútgáfa Alþingistíðinda, slóð: 

http://www.althingi.is/altext/116/s/0009.html. Sótt á vefinn 8. október 2014. 
22

 e. The four freedoms. 
23

 Stefán Már Stefánsson. (2000). Bls. 45. 

http://www.althingi.is/altext/116/s/0009.html
http://www.althingi.is/altext/116/s/0009.html

jafnt og lögaðilar í EFTA ríkjum sömu réttindi og þeir í aðildarríkjum ESB. Ávinningurinn af 

innri markaði er margvíslegur, má t.a.m. nefna:
 24

  

 Fríverslunarsamningar á sömu kjörum innan EES, sem stuðla að nýsköpun, samkeppni 

og lægra verði fyrir neytendur 

 réttur til að sækja um vinnu og stofna fyrirtæki í öllum aðildarríkjum ESB og EFTA 

 samkeppni sem leiðir til meiri nýsköpunar, betri þjónustu og lægra verðs fyrir 

neytendur og  

 fleiri erlendar fjárfestingar innan EES 

Forsenda fyrir starfsemi innri markaðarins grundvallast af sameiginlegum 

samkeppnisskilyrðum og einsleitum reglum hjá öllum aðildarríkjum. Þessar reglur verða að 

vera innleiddar í landslög og framfylgt í hvívetna.
25

 

2.4 Fjórfrelsið  

Fjórfrelsið er hugtak sem vísar til frjáls flæðis vöru, fólks, þjónustu og fjármagns og er 

grundvöllur innri markaðar aðildarríkja ESB og EES. Upphaflega voru fjórfrelsisákvæðin 

almennt talin byggð á reglunni um bann við mismunun á grundvelli þjóðernis og byggðist sú 

túlkun á dómum Evrópudómstólsins. Var aðildarríkjunum skylt að beita reglum sínum með 

sama hætti um ríkisborgara annarra aðildarríkja og um eigin ríkisborgara. Þá kom í ljós að 

ákvæðið um bann við mismunun á grundvelli þjóðernis tók ekki til ákvæðisins um frjálsa 

vöruflutninga. Hindranirnar á vöruflutningum sættu eftirliti dómstólsins sem skar úr um 

lögmæti hindrananna. Sömu sögu er að segja um ákvæði um frelsi til þjónustustarfsemi, komu 

þar mál til kasta dómstólsins sem skýrði ákvæðin svo að þau tækju ekki aðeins til ákvæða og 

aðgerða aðildarríkja, sem fælu í sér mismunun, heldur einnig til ákvæða og aðgerða sem 

hindruðu frjálsa þjónustustarfsemi, þótt ekki væri sýnt fram á mismunum á grundvelli 

þjóðernis. Í kjölfarið byggðist mat dómstólsins, á hvort mismunun væri að ræða, sem réttlætt 

yrði með tilliti til hlutlægra sjónarmiða á því hvort löggjöf aðildarríkis hafi verið til þess fallin 

að hindra eða takmarka á einhvern hátt framkvæmd fjórfrelsisákvæðanna. Til að lagaákvæði 

aðildarríkjanna samrýmdust fjórfrelsisákvæðunum þurfti löggjöfin að uppfylla fjögur 

eftirfarandi skilyrði:
 26

  

1. Að löggjöfinni væri beitt án mismununar  

2. Að löggjöfin réttlætist af lögmætum sjónarmiðum í þágu almannahagsmuna 

                                                 
24

 EFTA surveillance authority. (2011). Bls. 3. 
25

 EFTA surveillance authority. (2011). Bls. 3. 
26

 Dóra Guðmundsdóttir. (2003). Bls. 193-194. 

3. Að löggjöfin væri til þess fallin að ná því markmiði sem að væri stefnt og  

4. Að hún gengi ekki lengra en nauðsynlegt er til að ná fram því markmiði sem að 

væri stefnt, eða með öðrum orðum gætti meðalhófs. 

Af framansögðu má sjá að fjórfrelsið tekur fyrst og fremst á þeim efnahagslegu atriðum og 

möguleikum fyrirtækja svo að þau séu betur í stakk búin til að vaxa og dafna. 

Fjórfrelsisákvæðin ná ekki einungis til fyrirtækja heldur einnig til einstaklinga líkt og glöggt 

má sjá á ákvæðum um rétt launþega. Þau fela því í sér ýmis réttindi fyrir einstaklinga og 

lögaðila til að nýta sér. Verður hér á eftir gerð grein fyrir hverjum og einum anga fjórfrelsisins 

sem og að dómadæmi verða tekin til stuðnings efninu.  

2.4.1 Frjálsir vöruflutningar 

Ákvæði um frjálsa vöruflutninga er að finna í II. hluta laga nr. 2/1993. Meginreglan um frjálsa 

vöruflutninga felur það í sér að hafa má frjáls viðskipti með vörur innan aðildarríkja ESB og 

EFTA.
27

 Frjáls viðskipti með vörur er eitt af meginmarkmiðum EES-samningsins. Það ríkir 

þó ekki algert frelsi viðskipta með vörur innan aðildarríkja EFTA því EES-samningurinn nær 

ekki til allra vöruflokka, t.a.m. gildir sameiginleg sjávarútvegs- og landbúnaðarstefna ESB 

ekki á Evrópska efnahagssvæðinu.
28

 

Það eru þrjú skilyrði sem öll þurfa að vera uppfyllt svo að ákvæði um frjálsa vöruflutninga 

eigi við, þ.e. í fyrsta lagi þarf framleiðslan sem um ræðir að teljast til vara
29

. Þá verður hún í 

öðru lagi að vera andlag millilandaviðskipta þ.e. varan verður að fara yfir landamæri ríkja og 

þriðja og síðasta skilyrðið er að einstaklingurinn eða lögaðilinn sem verið er að beita 

ákvæðinu gegn verður að heyra undir sáttmálann, þ.e. vera innan svæðis aðildarríkja EES og 

ESB. Grundvöllur fyrir frjálsu flæði vara helgast af tollabandalaginu sem nær yfir allar vörur 

og felur í sér bann við innheimtu tolla við innflutning og útflutning þeirra á milli aðildarríkja 

og annarra gjalda sem hafa sömu áhrif. Tollabandalagið leggur einnig bann við 

magntakmörkunum á vöruflutningnum milli aðildarríkjanna og öðrum sambærilegum 

takmörkunum. Eitt tollsvæði hefur því komið í stað margra áður. Á nýja tollsvæðinu eru tollar 

                                                 
27

 Sendinefnd ESB á Íslandi. (án dags.). Samningskaflar. Sótt 19. nóvember 2014 af: 

http://eeas.europa.eu/delegations/iceland/eu_iceland/iceland_road/eu_enlargement_policy/negociation_chapters/i

ndex_is.htm.  
28

 Utanríkisráðuneytið. (án dags.) 3. kafli – Frjáls vöruskipti. Bls. 2. 
29

 Vara var meðal annars skilgreind í máli framkvæmdarstjórnarinnar gegn Ítalíu eða EBD, mál C-7/68, ECR 

1968, bls. I-527. Þar segir að vara þurfi að hafa fjárhagslegt gildi og vera andlag viðskipta, þ.e. „can be valued in 

money and which are capable, as such, of forming the subject of commercial transactions“. 

http://eeas.europa.eu/delegations/iceland/eu_iceland/iceland_road/eu_enlargement_policy/negociation_chapters/index_is.htm
http://eeas.europa.eu/delegations/iceland/eu_iceland/iceland_road/eu_enlargement_policy/negociation_chapters/index_is.htm

og aðrar takmarkanir á vöruviðskiptum afnumdar og aðilar innan bandalagsins gert að beita 

sömu tollum og ákvæðum gagnvart ríkjum utan tollabandalagsins.
30

 

Álagning skatta er þó heimil að því tilskyldu að í þeim felist engin mismun hvað varðar 

innlenda framleiðslu annars vegar og innflutning hins vegar. Það gilda því ekki sömu reglur 

um tolla og skattheimtu. Vegna þessa þarf að taka ígrundaða afstöðu til þess hvaða gjöld séu 

skattar og hvaða gjöld séu tollar því munurinn er ekki alltaf augljós.
31

 Skatturinn eða gjaldið 

verður því að ná til bæði innfluttra vara sem og vara framleiddra í aðildarríkjunum svo að 

leyfilegur sé.
32

 

Þá hefur Evrópudómstóllinn fallist á að gjöld sem lögð eru á vörur megi fela í sér lögmæta 

mismunun á milli einstakra vörutegunda ef tilgangurinn með þeim þjónar lögmætum 

markmiðum og að sjálfsögðu því að innfluttar vörur sæti ekki mismunun samanborið við 

innlendar vörur. Vörur sem gætu því hugsanlega sætt hærri álagningu gjalda en ella eru t.d. 

tóbak og áfengi ef styrkja á félagsleg velferðarmál með gjöldunum sem af vörunum leiða.
33

 

Sem dæmi um slíkt má nefna mál Evrópudómstólsins nr. 148/77
34

 eða Hansen málið 

svokallaða. Málavextir voru þeir að:  

Þýskir smáframleiðendur sem framleiddu vín úr ávöxtum gátu, í vissum tilvikum, fengið 

skattaívilnanir. Innflutningsaðili fór fram á að fá sömu ívilnun en var synjað um það. 

Dómstóllinn komst hins vegar að því að ívilnanir sem þessar gætu þjónað lögmætum 

tilgangi en aðeins ef þær næðu jafnt yfir alla og því einnig til framleiðenda í öðrum 

aðildarríkjum. 

Er Hansen málið lýsandi dæmi um frjálsu vöruskiptin sem ríkja innan aðildarríkjanna og þá 

jafnræðisreglu að allir eigi að vera eins settir, hvort sem um innflutning eða framleiðslu í 

aðildarríkinu sé að ræða.  

Reglurnar um frjálst flæði vara fela því í raun í sér bann við öllum takmörkunum á 

vöruflutningum milli aðildarríkjanna sem eru miðaðar við magn eða annað. Þessar reglur eru 

settar til að gera samkeppnisstöðu milli aðildarríkjanna sem jafnasta án tillits til þess hvar vara 

er framleidd. 

Viðskiptahindranir eru þó heimilar við ákveðnar kringumstæður þegar vissar tilgreindar 

ástæður eru fyrir hendi, svo sem ógn við öryggi ríkisins eða heilbrigði. Þó má aldrei nota 

                                                 
30

 Stefán Már Stefánsson. (1991). Bls. 114. 
31

 Stefán Már Stefánsson. (1991). Bls. 135. 
32

 Stefán Már Stefánsson. (1991). Bls. 136. 
33

 Stefán Már Stefánsson. (1991). Bls. 136. 
34

 EBD, mál C-148/77, ECR 1978, bls. I-1787. 

þessar heimildir til þess eins að dulbúa hindranir á viðskipti milli aðildarríkja. Þessar 

heimildir gilda þá aðeins ef samræmingu hefur verið komið á um það efni, þ.e. tilskipun þarf 

að hafa verið gefin út um lagasamræmingu um tiltekið efni og skal þá aðeins fara eftir henni.
35

 

Í máli Evrópudómstólsins nr. 120/78
36

, eða í Cassis-málinu svokallaða, er að finna eitt 

frægasta dæmið um viðskiptahindrun. Málavextir voru þeir að:  

Samkvæmt þýskri löggjöf skyldi ávaxtalíkjör vera að minnsta kosti 32% að 

alkóhólstyrkleika. Þessi regla varð til þess að beiðni til að markaðssetja franskan líkjör 

sem nefndist Cassis de Dijon var hafnað af þeirri ástæðu að hann næði ekki tilætluðum 

alkóhólstyrkleika, styrkleikinn í Classis de Dijon náði einungis 15-20%. 

Innflutningsaðilinn höfðaði því mál á grundvelli viðskiptahindrana og komst málið til 

kasta Evrópudómstólsins á grundvelli forúrskurðar þar sem dómstóllinn var látinn gefa 

álit á því hvort umrædd einkasölulöggjöf bryti í bága við ákvæði við banni við 

magntakmörkunum á innflutningi og öðrum svipuðum takmörkunum. Tekið var tillit til 

þess að ef núgildandi löggjöf stæði óhögguð hefði það í för með sér að ekki væri 

mögulegt að flytja inn venjulegan líkjör frá öðrum aðildarríkjum. Dómstóllinn komst að 

þeirri niðurstöðu að um ólögmæta viðskiptahindrun væri að ræða og bryti því í bága við 

bann við magntakmörkunum á innflutningi.  

Niðurstaðan í Cassis-málinu, sem var fyrsta sinnar tegundar og eins konar grundvöllur fyrir 

því sem síðar kom, jók möguleika hagsmunaaðila til að fá hnekkt hinum ýmsu 

viðskiptahindrunum í löggjöf aðildarríkjanna sem töldust andstæðar frjálsum flutningi vara. 

2.4.2 Frjálst flæði launafólks 

Í 1. kafla III. hluta laga nr. 2/1993, nánar tiltekið í ákvæðum 28. – 30. gr., er frelsi launþega til 

flutninga tryggt. Í frelsinu felst m.a. afnám allrar mismununar milli launafólks í aðildarríkjum 

sem byggð er á ríkisfangi og lítur að atvinnu, launakjörum og öðrum starfs- og 

ráðningarskilyrðum.
37

 

Túlkunin á meginreglunni um frjálsa för launafólks er mjög víð og er tilgangurinn með 

reglunni tvíþættur, þ.e. annars vegar að efla framleiðslu og hins vegar að gefa launþegum kost 

á að bæta kjör sín. Ef brotið er gegn reglunni er heimild til þess að höfða skaðabótamál líkt og 

gert var í tilfelli máls nr. 415/93
38

 eða Bosman málinu svokallaða. Málavextir voru þeir að:   

Bandalagið fór að hafa afskipti af félagsskiptum fótboltamanna. Alþjóðlega 

knattspyrnusambandi hafði komið á fót ákveðnu kerfi um hvernig leikmannaskipti milli 

                                                 
35

 Stefán Már Stefánsson. (1991). Bls. 139. 
36

 EBD, mál C-120/78, ECR 1979, bls. I-649. 
37

 Frumvarp til laga um frjálsan atvinnu- og búseturétt launafólks innan Evrópska efnahagssvæðisins, þskj. 21, 

21. mál. Vefútgáfa Alþingistíðinda, slóð: http://www.althingi.is/altext/116/s/0021.html. Sótt á vefinn 23. október 

2014.  
38

 EBD, mál C-415/93, ECR 1995, bls. I-4921. 

http://eur-lex.europa.eu/LexUriServ/LexUriServ.do?uri=CELEX:12002E039:EN:NOT
http://www.althingi.is/altext/116/s/0021.html

félaga skyldu fara fram. Reglurnar voru þær að það félag sem leitaðist eftir að fá 

leikmann til sín þurfti að greiða tiltekið gjald til félagsins sem leikmaðurinn lék með á 

þeim tíma, oftar en ekki himinháar fjárhæðir, þó knattspyrnumaðurinn væri ekki lengur 

samningsbundinn því félagi, þ.e. með útrunnin samning. Þessar reglur komu í veg fyrir að 

hollenski leikmaðurinn Bosman gæti farið frá belgíska félaginu, sem hann áður var 

samningsbundinn að, yfir í franskt félag sem sóttist eftir að fá hann til sín. Dómstólinn 

komst að þeirri niðurstöðu að þó svo reglurnar sem slíkar fælu ekki í sér mismunum þá 

hefðu þær áhrif á frjálsa för launþega til þess að sækja sér vinnu í öðru ríki og væru því 

óásættanlegar, sbr. regluna um frjálst flæði vinnuafls. 

Í þessu máli liggur fyrir að bann við mismun á grundvelli þjóðernis er túlkað mjög rúmt. Mál 

þetta var mjög merkilegt að því leytinu til að dómstólinn var með þessari niðurstöðu farinn að 

leysa úr ágreiningi sem varðaði reglur sem alþjóleg félagasamtök höfðu sett en ekki 

stjórnvöld. Þó svo að reglurnar fælu ekki í sér beina mismunun þá yllu þær árekstri við 

ákvæðið um frjálst flæði launafólks og því óásættanleg.  

Skilgreiningin á vinnandi manni hefur verið túlkuð mjög rúmt af Evrópudómstólnum og er 

það fyrst og fremst launafólk eða launþegar sem njóta þeirra réttinda sem felast í reglunni. 

Launþegi í þessu sambandi telst sá sem um tiltekin tíma vinnur verk fyrir annan aðila gegn 

launagreiðslu og að beiðni þess aðila. Hugtakið launþegi er sjálfstætt lagahugtak í Evrópurétti 

og ekki túlkað á mismunandi hátt í aðildarríkjum.
39

 Hlutastörf geta einnig fallið undir 

ákvæðið, þarf því ekki að vera full vinna, jafnvel þó að um sé að ræða lágmarkslaun en vinnan 

má ekki vera í mjög litlum mæli. Þá er einnig hægt að vera í atvinnuleit í aðildarríki, í tiltekin 

tíma, á grundvelli ákvæðisins. Ef upp koma veikindi eða slys á fólki sem veldur fjarveru frá 

vinnu í tiltekinn tíma eða ef maður missir vinnu sína gegn vilja þá á skilgreiningin um 

vinnandi mann ennþá við. Ef við lítum til máls nr. 456/02
40

, betur þekkt sem Trojani málið, þá 

var álitaefnið hvort Trojani gæti talist til vinnandi manns og ætti því rétt til félagslegra bóta í 

Belgíu. Málsatvik voru þau að:  

Trojani var Frakki sem sóttist eftir félagslegum bótum í Belgíu. Þar starfaði hann í örfáa 

tíma á mánuði en endurgjaldið var ekki nógu hátt svo hann gæti framleitt sér. Honum var 

neitað af félagsþjónustunni þar sem hann var ekki belgískur ríkisborgari og fullnægði 

heldur ekki skilyrðinu sem vinnandi maður. Hann hafði þó öðlast ríkisborgararétt í 

Brussel einhverju áður sem átti eftir að hafa áhrif á niðurstöðu málsins. Dómstóllinn gaf 

það til kynna að það myndi ekki stríða gegn meðalhófi að neita Trojani um rétt til dvalar 

ef hann gæti ekki framleitt sér sjálfur, sbr. 21. gr. Rómarsáttmálans. Á grundvelli 

dvalarleyfis sem hann hafði í Brussel sagði dómurinn að einstaklingar með evrópskt 

ríkisfang, sem ekki gætu séð fyrir sér, gætu stuðst við bann við mismunun á grundvelli 

                                                 
39

 Frumvarp til laga um Evrópska efnahagssvæðið, þskj. 1, 1. mál. Vefútgáfa Alþingistíðinda, slóð: 

http://www.althingi.is/altext/116/s/0001.html. Sótt á vefinn 4. október 2014. 
40

 EBD, mál C-456/02, ECR 2004, bls. I-7573. 

http://www.althingi.is/altext/116/s/0001.html


  

13 

 

þjóðernis ef viðkomandi hefur dvalið innan ríkisins í tilgreindan tíma. Ef ríki takmarka 

þennan rétt til félagslegrar aðstoðar við ríkisborgara sína þá telst það vera mismunun á 

grundvelli þjóðernis og þar að leiðandi brot gegn 18. gr. Rómarsáttmálans. Varð því 

niðurstaðan sú að félagsleg aðstoð væru réttindi sem aðildarríki megi ekki takmarka við 

sína eigin ríkisborgara á grundvelli jafnræðisreglunnar.  

Í dómi þessum þótti helstu máli skipta hver skilgreiningin á vinnandi manni væri. Trojani 

vann að sjálfboðaliðastörfum og hafði því litlar sem engar tekjur til að framfleyta sér. Leitast 

var því eftir að skilgreina hugtakið vinnandi maður og hvort hann nyti réttinda og bæri 

skyldur sem slíkur. Dómurum Evrópudómstólsins fannsta það þó ekki í þeirra höndum að 

ákvarða slíkt heldur vísaði því frá og komst að þeirri niðurstöðu sem greint var frá hér að 

ofan.  

Fáeinar undantekningar eða takmarkanir eru gerðar á réttinum til frjálsrar farar launþega, eru 

þessar helstu: 

 Allsherjarregla, almannaöryggi og almannaheilbrigði
41

  

Aðildarríki geta komið í veg fyrir að launþegi neyti réttarins til frjálsrar farar ef slík 

takmörkun er réttlætt með vísan til allsherjarreglu, almannaöryggis og almannaheilbrigðis. 

Dómstóllinn hefur komist að því að túlkunin á takmörkuninni þarf ekki að vera sú sama frá 

einu aðildarríki til annars, en hefur hann jafnframt komist að því að túlka beri þessar 

undanþágur þröngt.
42

 

 Opinber þjónusta
43

 

Undanþágureglan um frjálsa för launþega á ekki við um opinbera þjónustu og eru mismunandi 

reglur gildandi í aðildarríkjum um það hvað teljist til opinberrar þjónustu. Undanþágan getur 

þó aldrei réttlætt að launþegum, sem skipað hafa verið í sambærilegar stöður, sé mismunað í 

launum eða starfskjörum að öðru leyti.
44

 

                                                 
41

 Stefán Már Stefánsson. (2000). Bls. 432-433. 
42

 Dæmi um takmörkun er varðar allsherjarreglu, almannaöryggi eða almannaheilbrigði er svokallað Bonsignore 

mál eða EBD, mál C-67/74, ECR 1975, bls. I-297. Málavextir voru þeir að Bonsignore, sem var ítalskur 

launamaður í Þýskalandi, varð sér úti um byssu án þess þó að hafa tilskilin leyfi fyrir henni. Það fór ekki betur en 

svo að Bonsignore skaut bróðir sinn óviljaskoti og hlaut hann bana af. Í kjölfarið var höfðað refsimál á hendur 

honum og var honum dæmdar sektargreiðslur fyrir vopnaburðinn sem og að vera gert að fara úr landi á 

grundvelli allsherjarreglu og almannaöryggis. Evrópudómstóllinn tók ekki undir sjónarmið yfirvalda Þýskalands, 

að vísa ætti manninum úr landi vegna þessa, þar sem ekki þótti sýnt fram á að viðkomandi aðili væri líklegur til 

að brjóta lög og reglur í framtíðinni. Féllst dómstóllinn því ekki á brottvísunina. 
43

 Stefán Már Stefánsson. (2000). Bls. 432-433. 
44

 Í Sotgiu málinu svokallaða eða EBD, mál C-152/73, ECR 1974, bls. I-153, voru málavextir þeir að dómstólinn 

skýrði hugtakið opinber þjónusta mjög þröngt og taldi að starfið yrði að fela í sér sérstakt trúnaðarsamband milli 

launþegans og hins opinbera og yrði að öðru leyti að vera mikilvægt út frá almannahagsmunum. 

 Innri málefni
45

  

Reglurnar um frjálsa för launþega gilda ekki um hrein innri málefni aðildarríkis. Það þýðir að 

ríkisborgarar aðildarríkis geta ekki borið þær fyrir sig gegn yfirvöldum heimalands síns.
46

 

 Óbeinar hindranir
47

 

Óbeinar hindranir geta valdið því að aðfluttur einstaklingur getur átt erfiðara með að nýta sér 

þau réttindi sem felast í meginreglunni um frjálsa för launþega heldur en ríkisborgari 

aðildarríkisins þar sem ýmsar kröfur geta verið gerðar til starfs sem erlendur launþegi á jafnan 

erfiðara með að fullnægja heldur en innlendur. Það er t.d. kröfur um málkunnáttu, vissa 

menntun og búsetu á vissu svæði svo eitthvað sé nefnt. Þá kunna einnig að vera ákvæði í 

löggjöf aðildarríkja sem geta gert ríkisborgurum annarra aðildarríkja erfitt fyrir. Slík ákvæði 

eru stundum samþykkt ef þau eru ekki talin fela í sér verulega skerðingu á ákvæðinu um 

frjálsa för launþega og teljast nauðsynleg að öðru leyti.
48

 

Túlkunin á þessum undantekningum þarf ekki að vera eins frá einum tíma til annars og getur 

jafnvel verið mismunandi milli aðildarríkja. 

2.4.3 Frjálst flæði þjónustu 

Um frjálst flæði þjónustu er fjallað í 3. kafla laga nr. 2/1993, nánar tiltekið í 36. – 39. gr. Þar 

segir skv. 36. gr. þeirra að bannað sé að leggja höft á frelsi ríkisborgara aðildarríkja ESB og 

EFTA til að veita þjónustu innan innri markaðarins enda þótt þeir hafi staðfestu í öðru 

aðildarríki en þar sem þjónustan er ætluð. Með þjónustu er í EES-samningnum átt við þá 

þjónustu sem alla jafna er veitt gegn þóknun, að því leyti sem hún lítur ekki ákvæðum um 

frjálsa vöruflutninga, frjálsa fjármagnsflutninga og frjálsa för fólks. Undir þjónustu fellur 

                                                 
45

 Stefán Már Stefánsson. (2000). Bls. 435. 
46

 Dæmi um takmörkun á innra málefni er svokallað Moser mál eða EBD, mál C-180/83, ECR 1984, bls. I-3677. 

Málavextir voru þeir að þýskum ríkisborgara var neitað um rétt til að taka þátt í undirbúnings námskeiði sem 

ætlað var þeim sem sóttust eftir að starfa sem kennari. Var því haldið fram að hann væri tengdur þýska 

kommúnistaflokknum. Hann höfðaði mál á grundvelli þess að við neitun þessa hefðu einnig lokast aðrar dyr 

innan aðildarríkjanna þess efnis að gerast kennari þar, bannið fæli því í sér brot á frjálsri för launþega. 

Dómstóllinn komst að þeirri niðurstöðu að viðkomandi málefni varðaði ekki á nokkurn hátt Evrópurétt og gæti 

því viðkomandi ekki borið fyrir sig umrætt ákvæði til þess að komast undan lögum í sínu landi.  
47

 Stefán Már Stefánsson. (2000). Bls. 436. 
48

 Gott dæmi er svokallað Choquet mál eða EBD C-16/78, ECR 1978, bls. I-2293, þar sem franskur maður hafði 

dvalið í þýskalandi í meira en ár sem þýddi að hann þurfti að hafa þýskt ökuskírteini, svo hann væri löglegur í 

umferðinni, þó svo hann hafði gilt, franskt skírteini. Hann aflaði sér ekki tilskilið skírteini og var af þeim sökum 

höfðað refsimál gegn honum. Ljóst var að með öflun nýs skírteinis hefði komið til einhvers kostnaðar sem og að 

tungumálaörðuleikar gerðu honum erfitt fyrir. Þýsk stjórnvöld báru fyrir sig að krafan um þýskt ökuskírteini ætti 

rætur sínar að rekja til öryggissjónarmiða í umferðinni. Dómstóllinn sagði að ákvæði um frjálsa för launþega 

gæti ekki girt fyrir allar óbeinar hindranir en lagði þó mikla áherslu á það að með takmörkuninni þyrfti að gæta 

meðalhófs, þessi krafa um nýtt skírteini væri því í raun ónauðsynleg. Niðurstaðan var sú að fallið var frá kröfu 

um að hann þyrfti að afla sér nýju skírteini í þýskalandi. 

t.a.m. starfsemi á sviði iðnaðar, viðskipta, starfsemi handverksmanna og sérfræðistörf.
49

 Af 

þessu leiðir að ýmiss opinber störf falla fyrir utan gildissvið EES-samningsins. Í samningnum 

er ekki að finna tæmandi talningu á þjónustu sem samningurinn nær til en reglan um frjálst 

flæði þjónustu er meginregla sem gildir nema annað sé tekið fram.
50

 Sá sem veitir þjónustu 

getur, með fyrirvara um ákvæðin sem sett eru í 2. kafla laganna um staðfesturétt
51

 stundað 

starfsemi sína tímabundið í því ríki þar sem þjónustan er veitt, með sömu skilyrðum og það 

ríki setur eigin ríkisborgurum.
52

 

Þau tilvik sem falla undir þjónustu koma oftar en ekki til þannig að sá sem veitir þjónustuna, 

móttakandi hennar eða sjálf greiðslan fer yfir landamæri aðildarríkis án þess að stofnað hafi 

verið til sjálfstæðs rekstrar í því aðildarríki sem farið var frá.
53

 Dæmi um þetta er t.d. 

verkfræðingur sem tekur að sér verkefni í öðru landi. Skiptir þá ekki máli hvort verkfræðingur 

fari yfir landamæri til þess að vinna verkið, kaupandinn fari til annars ríki vegna verksins eða 

jafnvel að teikningar séu sendar póstleiðis milli aðildarríkja, ákvæðin um frjálsa för þjónustu 

tekur til allra slíkra verkefna.  

Með setningu sameiginlegra reglna um frjáls þjónustuviðskipti og frelsi í 

fjármagnshreyfingum var markmiðið m.a. að auka skilvirkni og lækka kostnað á þá sem 

keyptu sér þjónustu á sviði fjármála og flutninga.
54

  

2.4.4 Frjálsa fjármagnsflutninga 

Um frjálsa fjármagnsflutninga er fjallað í 5. kafla laga nr. 2/1993. Ákvæðin beinast fyrst og 

fremst gegn gjaldeyrishömlum og allri mismunun sem kann að verða vegna fjármagns- og 

lánafyrirgreiðslna. Reglurnar um frjálsa fjármagnsflutninga eru taldar forsenda þess að hægt 

sé að koma á fót frjálsri atvinnu- og þjónustustarfsemi. Til að mynda yrði eflaust erfitt að 

stofna atvinnurekstur í öðru landi án fjármagns vegna banns við fjármagnsflutningum. Það er 

þó ljóst að algjört frjálsræði með fjármagn milli landa gæti haft óæskileg áhrif á 

greiðslujöfnuð og peningamarkað ríkis. Þess vegna hafa ákvæði um frjálsa fjármagnsflutninga 

                                                 
49

 Frumvarp til samkeppnislaga, þskj. 9, 9. mál. Vefútgáfa Alþingistíðinda, slóð: 

http://www.althingi.is/altext/116/s/0009.html. Sótt á vefinn 15. október 2014.  
50

 Björn Friðfinnsson. (ritsj.). (1998). EES-vefsetrið: Háskólafyrirlestur 16. Sótt 3. nóvember 2014 af: 

http://www.utanrikisraduneyti.is/samningar/ees/EESUndir/nr/1331. 
51

 Staðfesturéttur felur í sér rétt til að hefja og stunda sjálfstæða atvinnustarfsemi og til að stofna og reka 

fyrirtæki, einkum félög eða fyrirtæki í skilningi 2. mgr. 34. gr. laga nr. 2/1993, með þeim skilyrðum sem gilda að 

landslögum um ríkisborgara þess ríkis þar sem staðfestan er fengin, þó með fyrirvar um ákvæði 4. kafla laganna.  
52

 Frumvarp til samkeppnislaga, þskj. 9, 9. mál. Vefútgáfa Alþingistíðinda, slóð: 

http://www.althingi.is/altext/116/s/0009.html. Sótt á vefinn 16. október 2014. 
53

 Stefán Már Stefánsson. (1991). Bls. 153.  
54

 Björn Friðfinnsson. (ritsj.). (1998). EES-vefsetrið: Háskólafyrirlestur 16. Sótt 3. nóvember 2014 af:  

http://www.utanrikisraduneyti.is/samningar/ees/EESUndir/nr/1331. 

afar strangar takmarkanir og gilda aðeins að því marki sem nauðsynlegt er til þess að 

starfsemi hins innri markaðar sé fullnægjandi. Með öðrum orðum þá hafa aðildarríkin tekið á 

sig þá skyldu að heimila tilflutning fjármagns, milli aðildarríkja, að svo miklu magni að 

nauðsynlegt sé að standa straum af greiðslum sem stafa af vörukaupum eða sem verða til 

vegna skuldbindinga eins og launagreiðslna, atvinnurekstrar eða þjónustustarfsemi.
55

  

Frjálsir fjármagnsflutningar skiptast í tvo meginflokka, þ.e.  

 Gjaldeyrisviðskipti vegna inn- og útflutnings vöru og þjónustu. Vaxtagreiðslur af 

erlendum lánum og yfirfærslur vegna ferðakostnaðar og til námsmanna flokkast einnig 

hér undir. 

 Fjármagnshreyfingar, þ.e. flutning fjár milli landa sem er vörum eða þjónustu 

óviðkomandi. Dæmi um slíkar fjármagnshreyfingar eru fasteignaviðskipti, 

verðbréfaviðskipti, lántökur og –veitingar og úttekt af bankareikningum svo dæmi séu 

tekin. Fjármagnshreyfingum er síðan skipt í tvo flokka, þ.e. skammtíma- og 

langtímahreyfingar. Með skammtímahreyfingum er aðallega átt við verðbréfaviðskipti, 

lána til skemmri tíma en eins árs og innlegg og úttektir af bankareikningum. 

Langtímahreyfingar eru síðan allar aðrar fjármagnshreyfingar.
56

  

Í 40. gr. EES-samningsins er að finna ákvæði um óheftar fjármagnshreyfingar á milli landa. 

Þar segir einnig að aðildarríkjum beri að afnema alla mismunun sem kann að vera byggð á 

ríkisfangi eða búsetu aðila eða hvar fé sé notað til fjárfestingar. Í 41. gr. samningsins er aftur á 

móti kveðið á um að gjaldeyris yfirfærslur, í tengslum við fjármagnshreyfingar skuli óheftar. 

Þá kveður meginreglan á um að einstaklingum og lögaðilum á EES-svæðinu sé heimilt án 

takmarkana að kaupa hlutabréf, skuldabréf eða hlutdeildarskírteini verðbréfasjóða í hvaða 

aðildarríki sem er, taka þar lán eða stofna sparireikning hjá innlendum bankastofnunum, svo 

eitthvað sé nefnt. Þó eru undantekningar að finna í 42. og 43. gr. EES-samningsins hvað 

varðar óheftar fjármagnshreyfingar, t.a.m. getur ríkið eða sveitarfélag ekki tekið lán í öðru 

aðildarríki nema með leyfi stjórnvalda þess ríkis. Þá hafa aðildarríki heimildir til þess að hefta 

tímabundið skammtímahreyfingar fjármagns til og frá landinu ef talið er að þær valdi 

óstöðugleika í peninga- eða gengismálum. Þá er aðildarríkum einnig heimilt að hefta 

fjármagnshreyfingar ef þau standa í alvarlegum greiðsluhalla við útlönd eða miklum 

gjaldeyris erfiðleikum
57

, líkt og Íslendingar fengu að kynnast í kjölfar fjármálakreppunnar 

haustið 2008. 

 Stefán Már Stefánsson. (1991). Bls. 156-157. 
56

 Utanríkisráðuneytið. (án dags.) 5. kafli – Fjármálaþjónusta og frjálsir fjármagnsflutningar. Bls. 3. 

 Utanríkisráðuneytið. (án dags.) 5. kafli – Fjármálaþjónusta og frjálsir fjármagnsflutningar. Bls. 3-4. 



  

17 

 

Það má því segja að heimildin til frjálsra fjármagnsflutninga sé grundvöllurinn fyrir því að 

fjórfrelsið nái fram að ganga.   

3 Almennt um ríkisstyrki 

Í II. kafla laga nr. 2/1993 er fjallað um ríkisstyrki, þar segir að miða þurfi við að ríkisstyrkir 

hafi ekki áhrif á samkeppni fyrirtækja í viðskiptum milli aðildarríkja. Meginreglan er sú að 

allir opinberir styrkir sem hefta samkeppni með því að mismuna fyrirtækjum, með einum eða 

öðrum hætti, eru ólögmætir. Þó eru undantekningar þar á og má þeim skipta í tvennt. Annars 

vegar eru það styrkir sem alltaf eru samrýmanlegir tilgangi EES-samningsins og er það til að 

mynda aðstoð af félagslegum toga sem veitt er einstökum neytendum, enda sé hún veitt án 

mismununar með tilliti til uppruna viðkomandi framleiðsluvara, og hins vegar aðstoð sem 

veitt er til þess að bæta tjón af völdum náttúruhamfara eða sérstakra og óvenjulegra atburða. 

Þá er það einnig í vissum tilfellum sem veitt aðstoð er heimil til atvinnuvega, að því marki 

sem þörf er á, til að bæta upp efnahagslegt óhagræði og þarf í þeim tilvikum að sækja um 

sérstaka undanþágu hjá Eftirlitstofnun EFTA
58

. Má þar nefna ákvörðun ESA í máli Sjóvár 

Almennra frá árinu 2013
59

 Málsatvik voru þau að:   

Íslenska ríkið hafði endurfjármagnað tryggingarfélagið Sjóvá Almennar þegar það var á 

barmi gjaldþrots í kjölfar fjármálakreppunnar árið 2008. ESA hóf formlega rannsókn á 

aðkomu íslenska ríkisins í málinu vegna 11,6 milljarða króna eiginfjárframlagi íslenska 

ríkisins í félagið. Rannsóknin gekk út á það að athuga nánar hvort að í þeirri aðstoð sem 

veitt var hafi verið fólgin ríkisstyrkur í skilningi 1. mgr. 61. gr. EES-samningsins, með 

vísan í c lið í 3. mgr. 61. gr. samningsins og með hliðsjón af áskilnaði skv. leiðbeinandi 

reglum stofnunarinnar um fjármálakreppuna. ESA tók þá fram að íslensk stjórnvöld hefðu 

ekki lagt fram fullnægjandi gögn því til staðfestingar að kerfisáhrif vegna hugsanlegs 

gjaldþrots Sjóvár hefðu getað orðið svo umfangsmikil að þau jafngiltu „alvarlegri röskun“ 

á íslensku efnahagslífi í þeirri merkingu sem hugtakið hefur í b lið 3. mgr. 61. gr. EES-

samningsins. Þá hefðu litlar upplýsingar borist um starfsemi Sjóvár, orsakir erfiðleika í 

rekstri félagsins og endurskipulagninguna sjálfa. Ekki var deilt um hvort Sjóvá hefði 

orðið gjaldþrota ef ekki hefði komið til afskipta ríkisins þar sem augljóst var að félagið 

hefði ekki náð að fullnægja lögbundinni eiginfjárkröfu. Var því óumdeilt að Sjóvá var illa 

statt á þeim tíma sem gripið var til endurfjármögnunarinnar. Ríkisaðstoð við illa stödd 

fyrirtæki, líkt og í tilfelli Sjóvár, eru að jafnaði metin með vísan til c liðar 3. mgr. 61. gr. 

EES-samningsins. ESA tók það þó fram að þótt eitt fyrirtæki yrði gjaldþrota eru líkurnar 

á að slíkt hafi kerfisáhrif að jafnaði minni í vátryggingageiranum en í bankageiranum. Í 

máli þessu varð þó að meta áhrifin af hugsanlegu gjaldþroti Sjóvár með hliðsjón af 

alvarlegri fjármála- og efnahagskreppu af því tagi sem reið yfir á Íslandi árin 2008–2009. 

ESA var sammála þeirri greiningu íslenskra stjórnvalda að meðan tiltrú á fjármálakerfinu 

hafi ekki verið endurvakin hafi verið hugsanlegt að áhrif slíkrar kreppu yrðu ekki bundin 

við Sjóvá eða jafnvel ekki einu sinni fjármálakerfið í heild. Stofnunin leit því svo á að 

þátttaka íslenska ríkisins í endurfjármögnun Sjóvá Almennra gæti talist hafa þann tilgang 

að ráða bót á alvarlegri röskun í íslensku efnahagslífi og var því ríkisaðstoð til Sjóvár 

 Hér eftir ESA. 
59

 Ákvörðun Eftirlitsstofnunar EFTA nr. 305/13/COL frá 10. júlí 2013 um endurfjármögnun 

vátryggingarfélagsins Sjóvár. 

samþykkt af ESA. Sjóvá mun þó þurfa að undirgangast ákveðnar takmanir hvað varðar 

verðlagningu trygginga til ákveðinna hópa viðskiptavina sem munu halda gildi sínu til 

ársloka 2014. Þá er Sjóvá einnig óheimilt að eignast verulegan hlut í fjármálafyrirtæki án 

samþykkis ESA. Í kjölfarið var svo íslenskum yfirvöldum gert að endurskoða löggjöfina á 

sviði tryggingasamninga með það markmið að leiðarljósi að auðvelda viðskiptavinum að 

skipta um tryggingarfélög og til að efla samkeppni á markaðinum. 

Engin vafi leikur á að um ríkisstyrk hafi verið að ræða í máli Sjóvár Almennar líkt og ESA 

komst að niðurstöðu um. Hitt er annað mál að Sjóvá starfar á almennum samkeppnismarkaði 

og ef aðeins er litið til sanngirnissjónarmiða má eflaust velta fyrir sér hvort um ósanngjarnan 

gjörning hafi verið að ræða. Stjórnvöld töldu þó rétt að aðstoða félagið, burt séð frá því, og þá 

helst til að forða viðskiptavinum þess frá tjóni. Ríkinu bar ekki lagaleg skylda til að bjarga 

félaginu frá þroti en hefði gjaldþrot komið til myndi það af öllum líkindum hafa alvarlegar 

afleiðingar í för með sér t.a.m. að viðskiptamenn félagsins hefðu líklega tapað hluta krafna 

sinna og almennt traust til vátryggingastarfsemi sennilega minnkað til muna hér á landi. Þá 

gætu áhrifin á endurtryggingasamninga annarra vátryggingafélaga orðið neikvæð sem leitt 

gæti af sér hærri iðgjöld til viðskiptavina.
60

 Af öllu framansögðu hefur það því líklega verið 

vænlegast í stöðunni að veita Sjóvár Almennar þá ríkisaðstoð sem raun bar vitni.  

Hins vegar eru það styrkir til að efla atvinnuþróun og stuðla að efnahagslegum framgangi á 

svæðum þar sem lífskjör eru óvenju bágborin eða atvinnuleysið mikið, styrkir sem efla 

sameiginlega hagsmuni aðildarríkja eða bæta úr alvarlegri röskun á efnahagslífi og aðstoð til 

að greiða fyrir þróun ákveðinna greina efnahagslífsins ef sýnt er fram á að hún hafi ekki 

óhagstæð áhrif á viðskiptaskilyrði að það stríði gegn sameiginlegum hagsmunum, svo sem 

fjárfestingarsamningar til fyrirtækja í nýfjárfestingum á Íslandi. Þessar undanþágur eru þó 

metnar í hverju tilviki fyrir sig.
61

  

Af því sem áður segir er ríkisaðstoð veitt þeim sem á þurfa að halda annað hvort vegna bágrar 

stöðu fyrirtækis á markaði eða til að hvetja til uppbyggingar í vissum atvinnugreinum. Verður 

nú fjallað í stórum dráttum um hugtakið ríkisaðstoð sem og markmið og tilgang 

aðstoðarinnar, skilyrði fyrir veitingu hennar og almennu eftirliti. Mun því ítarleg umfjöllun 

um ríkisaðstoð vera að finna í þeim köflum sem hér á eftir fara.  

                                                 
60

 Ríkisendurskoðun. (2012). Bls. 27-31. 

 Frumvarp til laga um Evrópska efnahagssvæðið, þskj. 1, 1. mál. Vefútgáfa Alþingistíðinda, slóð: 

http://www.althingi.is/altext/116/s/0001.html. Sótt á vefinn 14. október 2014. 

3.1 Hugtakið ríkisaðstoð 

Engin formleg skilgreining liggur fyrir um hvað ríkisaðstoð felur í sér en samkvæmt 

Rannsóknarskýrslu Alþingis, sem unnin var í kjölfar bankahrunsins á haustmánuðum 2008, 

segir að viðmiðið sé að til þess að ráðstöfun teljist til aðstoðar þurfi hún að veita aðilanum 

sem hana hlýtur forskot.
62

  

Ríkisaðstoð felst ekki einungis í ráðstöfunum sem eru þiggjandanum til hagsbóta heldur getur 

hún einnig falist í því að létta á gjöldum sem hann myndi annars þurfa að bera. Það er síðan í 

höndum EFTA dómstólsins að ákvarða og túlka ef upp kemur skoðanamunur um hvað teljist 

til ríkisaðstoðar. Hefur dómstóllinn túlkað hugtakið rúmt og því öll aðstoð frá hinu opinbera 

fallið undir hugtakið, í hvaða formi sem hún er, en skiptir þar tilefni aðstoðarinnar höfuðmáli. 

ESA hefur gefið út lista yfir hvað teljist til ríkisaðstoðar en þar er ekki að finna tæmandi 

talningu og hann því einvörðungu hafður til viðmiðunar.
63

  

Fram kemur í frumvarpi til laga um ívilnanir vegna nýfjárfestinga á Íslandi, sem lagt var fyrir 

Alþingi á haustmánuðum 2014, að ríkisstyrkir nái yfir bein fjárframlög, ábyrgðir og 

skattaívilnanir, auk trygginga, lækkun skulda og arðsemiskrafna, niðurfellingu opinberra 

gjalda og niðurgreiðslu lánskjara frá markaðskjörum, svo fátt eitt sé nefnt. Á þetta jafnt við 

styrki veitta af ríkisvaldinu, sveitarfélögum, stofnunum, fyrirtækjum og sjóðum í eigu 

opinberra aðila að hluta til eða að öllu leyti. Í vissum tilfellum hefur einnig verið bent á og 

viðurkennt að hlutabréfakaup ríkisins í félögum geti talist til ríkisaðstoðar. Er því hægt að 

skilgreina ríkisstyrki sem öll aðstoð frá stjórnvöldum, í hvaða formi sem hún er veitt.
64

 

3.2 Markmið og tilgangur ríkisstyrkja 

Þrátt fyrir almennt bann við ríkisaðstoð í 1. mgr. 61. gr. EES-samningsins þá er það undir 

vissum kringumstæðum nauðsynleg íhlutun ríkisstjórnar til að halda uppi skilvirku hagkerfi 

að veita vissa aðstoð. Þess vegna er svigrúm fyrir ríkisstjórnir aðildarríkja til að veita 

ríkisaðstoð í þeim tilvikum sem áður hafa verið talin upp. Reglurnar eru endurskoðaðar 

 EES-viðbætir við Stjórnartíðindi EB. (2002). Sótt 14. nóvember 2014 af: 

reglulega til að bæta skilvirkni þeirra sem og til að bregðast við markmiðaðri ríkisaðstoð til að 

efla hagkerfi aðildarríkja.
65

  

Samkvæmt 1. mgr. 61. gr. samningsins eru ríkisstyrkir sagðir ósamrýmanlegir hinum innri 

markaði, sé ekki annað tekið fram í samningnum, að því leyti að þeir hafi áhrif á viðskipti 

milli aðildarríkjanna ef þeir raskar eða gætu raskað samkeppni með því að ívilna tilteknum 

fyrirtækjum eða framleiðslu. Ákvæðið gildir því aðeins ef annað er ekki tekið fram í 

samningnum. Í 2. og 3. mgr. sömu greinar eru svo undantekningar á þeirri meginreglu sem er 

að finna í 1. mgr. hennar. Undanþágurnar eru tvenns konar, líkt og komið var inn á í kafla 3. 

Annars vegar eru það bundnar undanþágur og hins vegar undanþágur háðar mati. Bundnar 

undanþágur eru styrkir sem fyrirfram eru lýstir samrýmanlegir innri markaðinum Einkum er 

þar átt við styrki sem eru af félagslegum toga sem veittir eru einstökum neytendum að því 

tilskyldu að þeir séu veittir án þess að fela í sér mismunun með tilliti til uppruna varanna og 

styrkir sem veittir eru til að standa straum af kostnaði vegna náttúruhamfara eða af 

óvenjulegum atburðum, sbr. 2. mgr. 61. gr. samningsins. Þá eru undanþágur háðar mati 

samkvæmt orðanna hljóðan, þ.e. 3. mgr. veitir ESA heimild til að veita undanþágu í vissum 

nánar skilgreindum tilvikum, ýmist að eigin frumkvæði en þá einnig að ósk aðildarríkis. 

Lögmæti ríkisstuðnings er því undir afstöðu ESA komið.
66

 Ákvæðið er ekki talið hafa bein 

réttaráhrif þar sem fyrirvarin í 1. mgr. er heldur víðtækur. ESA er einnig fært býsna mikið 

vald til þess að leggja huglægt mat sitt á einstaka stuðningsaðgerðir, m.a. út frá þjóðfélags- og 

efnahagslegum forsendum.
67

 Beinum réttaráhrifum er að gæta í 62. gr. samningsins sem setur 

aðildarríkjum skilyrði til að tilkynna ESA um fyrirhugaðar stuðningsáætlanir með það góðum 

fyrirvara
68

 að tími gefst fyrir stofnunina að láta athugasemdir sínar í ljós. Réttaráhrifin koma 

fram ef ekki er farið eftir ákvæði þessu, þ.e. ef ekki hefur verið tilkynnt um tiltekna 

stuðningsáætlun, en öðlast þá ESA heimildir til að grípa til sérstakra bráðabirgðaráðstafana 

líkt og um ólögmætt ástand sé að ræða.
69

  

Það er þó ekki alltaf sem 62. gr. EES-samningsins hefur í för með sér bein réttaráhrif því 

dómstólar aðildarríkja geta t.d. ekki dæmt um það hvort tiltekin aðstoð brjóti í bága við 

fyrrgreint ákvæði. Ef ESA hefur veitt undanþágu skv. greininni eru dómstólar aðildarríkja 

skuldbundnir til að leggja hana til grundvallar máli sínu án þess að kanna réttmæti hennar.
70

 

Megintilgangur ríkisstyrkja er einna helst sá að styrkja atvinnu í tilteknum starfsgreinum sem 

og að stuðla að ákjósanlegri byggðaþróun. Ríkisstyrkir eru til þess gerðir að standa yfir í 

tiltölulega stuttan tíma þó svo reyndin virðist segja okkur annað. Evrópusambandið telur þessa 

leið oft ákjósanlega í ljósi þess að það t.a.m. styrki nýsköpun í atvinnu. Þó er einnig hængur 

þar á þar sem ríki reyna oft á tíðum að hafa áhrif á stofnun fyrirtækja með loforðum um 

ríkisstyrki. Það brýtur í bága við meginregluna um eðlilega samkeppni og sú hætta skapast að 

samkeppnin snúist frá því að vera eðlileg samkeppni milli verðlags og gæða vöru yfir í að 

vera samkeppni ríkja um veitingu ríkisstyrkja.
71

 

Með veitingu ríkisstyrks áskotnast styrkshafa ekki einungis fjárhagsleg hlunnindi heldur 

einnig óbeina vernd gegn samkeppni, erlendis frá. Þar með geta ríkisstyrkir virkað líkt og 

tollar, viðskiptahindranir eða skattaálögur í viðskiptum.
72

  

3.3 Skilyrði fyrir ríkisstyrkjum  

Reglum um ríkisstyrki er ætlað að tryggja sanngjarna samkeppni, jafnræði ríkja og innri 

markað. Þær eiga að koma í veg fyrir að aðildarríki með meira bolmagn geti stutt við fyrirtæki 

innan síns ríkis á kostnað annarra í öðrum ríkjum. Svo að um ríkisaðstoð sé að ræða, í 

skilningi EES-réttar, þurfa öll eftirfarandi skilyrði að vera uppfyllt: 

1. Er aðstoðin veitt af ríkisfjármunum?  

Aðstoðin þarf að vera veitt af ríkisfjármunum og er þar átt við alla þá aðstoð sem veitt er af 

hinu opinbera
73

, þ.e. einnig af einkareknum aðilum sem stjórnað er af hinu opinbera.
74

 

2. Skapar aðstoðin einum aðila forskot?  

Aðstoðin þarf að ívilna ákveðnum félögum eða framleiðslu ákveðinna vara. Átt er við alla þá 

aðstoð sem veitt getur forskot til eins aðila eða fleiri á kostnað annarra á sama markaði. Sem 

dæmi um slíka aðstoð er ef félag fær ríkiseign eða lóð leigða undir markaðsverði eða ef ríki 

kaupir eign af viðkomandi fyrirtæki á meira en markaðsvirði, ríkið veitir lán með hagstæðari 

skilyrðum en eðlilegt þykir, svo eitthvað sé nefnt.
75

   

3. Er aðstoðin sértæk, þ.e. tekur einn aðila fram yfir annan? 

Sértæk aðstoð er það sem aðgreinir aðstoð frá hinni almennu ríkisaðstoð sem ríki geta 

almennt veitt. Sértæk aðstoð felst í því að vera tekin út fyrir hópinn og njóta þ.a.l. ávinnings 

sem aðrir á sama markaði njóta ekki. Sértæk aðstoð telst líka vera t.a.m. svæðisbundin aðstoð, 

líkt og byggðaraðstoð, sem einungis er í boði á vissum svæðum aðildarríkisins.
76

  

4. Raskar aðstoðin mögulega eða raunverulega samkeppni?  

Aðstoðin þarf að raska eða vera til þess fallin að raska samkeppni. Ef aðstoð er veitt einum 

aðila á samkeppnismarkaði þá er hún að öllum líkindum ólögmæt ríkisaðstoð. 

Framkvæmdarstjórnin hefur þó ákvarðað minniháttaraðstoð
77

, sem hugsanlega hefur engin 

áhrif á samkeppni, undanþegna skilgreiningunni á ríkisaðstoð.
78

 

5. Eru möguleikar á viðskiptum milli landa?  

Aðstoðin þarf að hafa áhrif á viðskipti milli samningsaðila. Túlkun þessa skilyrðis er víð, þ.e. 

nóg er að umrædd viðskipti eða vara, sem er grundvöllur styrkveitingarinnar, hafi 

möguleikann á að hægt sé að eiga viðskipti með hana á milli aðildarríkja þó svo að styrkhafi 

stundi ekki millilandaviðskipti, þ.e. flytji vörur sínar ekki út til annarra aðildarríkja.
79

 

3.3.1 Minniháttaraðstoð 

Minniháttaraðstoð er aðstoð sem felur í sér að visst samráð og samningar sem taldir eru 

minniháttar samkvæmt tilgreindum sjónarmiðum teljast ekki undir ólögmæta aðstoð.
80

 

Framkvæmdastjórnin telur að opinber fjármögnun skv. reglugerð um minniháttaraðstoð
81

 hafi 

óveruleg áhrif á viðskipti og samkeppni og þurfi því ekki tilkynningu eða samþykki. 

Fjárhæðin sem um ræðir er 200.000 evrur að hámarki á 3 ára tímabili og getur aðstoðin verið 

með ýmsu móti svo sem styrkur, lán, niðurgreiðsla samninga svo eitthvað sé nefnt.
82

 

Það eru þó nokkur atriði sem hafa verður í huga við veitingu minniháttaraðstoðar, þ.e. að ekki 

má veita fyrirtækjum aðstoð sem stunda útflutning, landbúnað og sjávarútveg eða veita aðstoð 

sem veitir innlenda vöru forskot á erlenda.
83

  

Minniháttaraðstoð hefur ekki áhrif á veitingu ríkisaðstoðar, þ.e. ef öll skilyrði eru uppfyllt 

fyrir ríkisaðstoð þá er ekkert því til fyrirstöðu að veita hana, burt séð frá þeirri 

minniháttaraðstoð sem viðkomandi fyrirtæki hefur hlotið.
84

  

3.4 Ólögmæt ríkisaðstoð 

Í 1. mgr. 61. gr. laga nr. 2/1993 er lagt bann á hvers kyns aðstoð, sem aðildarríki ESB eða 

EFTA-ríkja veita eða veitt er af ríkisfjármunum og raskar eða er til þess fallin að raska 

samkeppni með því að ívilna ákveðnum fyrirtækjum eða framleiðslu ákveðinna vara sem geta 

einnig haft áhrif á milliríkjaviðskipti og er ákvæðið samhljóða 87. gr. Rómarsáttmálans, 

hljóðar 1. mgr. svo:  

Ef ekki er kveðið á um annað í samningi þessum er hvers kyns aðstoð, sem aðildarríki EB 

eða EFTA-ríki veitir eða veitt er af ríkisfjármunum og raskar eða er til þess fallin að raska 

samkeppni með því að ívilna ákveðnum fyrirtækjum eða framleiðslu ákveðinna vara, 

ósamrýmanleg framkvæmd samnings þessa að því leyti sem hún hefur áhrif á viðskipti 

milli samningsaðila. 

Svo að ríkisaðstoð teljist ólögmæt verða ýmis efnisatriði að vera til staðar. Þar er fyrst að 

nefna stuðningur en samkvæmt ákvæðinu er það aðeins nánar tilgreindur stuðningur eða 

styrkur sem fellur undir efnissvið greinarinnar. Styrkurinn þarf að vera raunverulegur 

ríkisstyrkur og að enginn vafi leiki á uppruna hans, þ.e. að um styrk frá ríkinu sé að ræða. Líkt 

og áður hefur verið greint frá er styrkshugtakið túlkað rúmt og hefur það því að geyma hvers 

konar stuðning eða styrk sem veittur er af ríkisfjármunum, í hvaða formi sem hann er, og gæti 

því verið fólgin í beinum styrkjum, skattaívilnunum, hagstæðum lánakjörum, yfirtöku taps og 

svona mætti lengi telja. ESA hefur talið ríkisstuðning ná yfir undanþágur frá sköttum, 

óeðlilega lága vexti, hagstæðar ábyrgðir, afhendingu á landi eða byggingum á hagstæðum 

kjörum, greiðslur til að mæta tapi í rekstri og fjárframlög til að bæta tjón vegna mengunar sem 

fyrirtæki ber ábyrgð á svo eitthvað sé nefnt. Ríkisstyrkur getur jafnvel talist ólögmætur vegna 

þess hvernig til hans var stofnað. Við mat á því hvort að um ríkisstyrk sé að ræða skiptir sér í 

lagi máli hvort líklegt sé að hið opinbera komi öðruvísi fram en ætla má að einkaaðili myndi 

allajafna gera, því til stuðnings má nefna dæmi að ef ekki væri gerð krafa um hagnað hjá 

fyrirtæki, sem hið opinbera fer með eða rekur, má það vera skírskotun í að um ríkisstyrk sé að 

ræða. Það er því ljóst að eftirlitsstofnanir fá til sín fjöldann allan af málum sem lýsir 

fjölbreytileika forma sem ríkisstyrkir geta klæðst.
85

  

Í öðru lagi er það skilyrði að styrkurinn sé veittur af aðildarríki eða af ríkisfjármunum. Hvað 

þetta varðar skiptir ekki máli hvort það séu einingar innan ríkisins sem veita þessa styrki eða 

að um ríkisstyrki frá sveitarstjórnum sé að ræða. Túlkunin er rúm og er það svo að erfiðara sé 

að fara á sveig við markmið greinarinnar. Það eru þó undantekningar á því hvort stuðningur 

frá aðildarríki teljist til ríkisaðstoðar líkt og áður hefur verið rakið og er þar grundvallaratriði 

að þeir fjármunir sem um ræðir komi beint eða óbeint frá ríkinu þannig að um raunveruleg 

eða a.m.k. hugsanleg útgjöld sé að ræða fyrir ríkissjóð vegna tiltekinnar ráðstöfunar. Má í 

þeim efnum nefna sameinuð mál Evrópudómstólsins nr. 67, 68 og 70/85
86

 Van der Kooy o.fl. 

gegn framkvæmdastjórninni.
87

 Málsatvik voru eftirfarandi:  

Málið var höfðað af hálfu framkvæmdastjórnarinnar vegna tolls sem fyrirtæki eitt lagði á 

gas til tiltekinna félaga, sem ræktuðu í gróðurhúsum, á þann hátt að það þótti mismuna 

aðilum. Fyrirtækið, sem nefndist Gasunie, var stofnað sem einkahlutafélag en 50% 

félagsins var í eigu hollenska ríkisins. Þau gjöld sem félagið lagði á voru háð samþykki 

forsætisráðherra Hollands en ríkisstjórnin hélt því fram að ákvörðun gjaldsins teldist ekki 

aðgerð af hálfu hollenska ríkisins þar sem Gasuine væri stofnað á einkaréttarlegum 

grundvelli. Hollenska ríkið ætti því ekki aðild að samskiptum ræktenda við Gasuine þar 

sem þeir samningar væru gerðir á einkaréttarlegum grundvelli. Dómstóllinn taldi aftur á 

móti að það væri engin þörf á að gera greinarmun á tilfellum þar sem ríkið veitti 

ríkisaðstoð beint og tilvikum þar sem ríkið stofnaði eða skipaði þriðja aðila til að veita 

aðstoðina. Þá taldi dómstóllinn að hlutabréfaeign ríkisins upp á 50% og heimild þess til 

að skipa helming manna í stjórn félagsins hefði þau áhrif að hollenska ríkið gæti ákvarðað 

hvort gjaldið væri lagt á og gæti einnig vikið frá þeim gjöldum sem ekki hentuðu því. 

Dómstóllinn taldi að þegar tekið hefði verið mið af öllum hliðum málsins væri 

niðurstaðan sú að Gasunie væri ekki í sjálfsvald sett hvernig gjöldin væru ákveðin og 

þyrftu að taka mið af kröfum yfirvalda. Ákvörðun gjaldanna væri þar af leiðandi afleiðing 

aðgerða stjórnvalda og því teldist ákvörðun gjaldsins aðstoð sem veitt væri af aðildarríki, 

þ.e. ríkisaðstoð. 

                                                 
85

 Stefán Már Stefánsson. (2000). Bls. 851. 
86

 EBD, mál C-67, 68 & 70/85, ECR 1985, bls. I-1315. 
87

 Stefán Már Stefánsson. (2000). Bls. 851-852. 



  

26 

 

Það sem skipti grundvallarmáli í dómi Gasunie var hvers eðlis félagið var, þ.e. hvort um 

venjulegt hlutafélag væri að ræða sem réði afslætti á vörum sínum eins síns liðs eða hvort um 

var að ræða félag í opinberri eigu, að einhverju leyti, og stjórnvöld hefðu þar af leiðandi ítök í 

ákvarðanatöku þess. Niðurstaðan var sú að samkvæmt þeim gögnum sem lágu fyrir þá hafði 

ríkið mikið um það að segja og taldist því ákvörðun gjaldsins til ólögmætrar ríkisaðstoðar. 

Í þriðja lagi er skilyrði að viðkomandi styrkur hafi áhrif á viðskipti milli aðildarríkjanna. Til 

að um ólögmætan stuðning sé að ræða verður hann að hafa áhrif á viðskipti milli 

aðildarríkjanna og er skilyrðinu fullnægt ef styrkur bætir fjárhagsstöðu eins félags með 

hliðsjón af stöðu annars félags, á sama markaði, innan innri markaðarins. Hlutfallsleg smæð 

félags eða aðstoðar kemur ekki endilega í veg fyrir að aðstoðin hafi áhrif á hinn innri markað. 

Aðstoð sem veitt er aðila sem sér einungis um innanlands flutninga getur hugsanlega haft 

áhrif á viðskipti þvert á aðildarríki þar sem hún getur í reynd gert erlendum aðilum sem sjá 

um flutninga erfiðara fyrir að fóta sig á þeim markaði sem styrkþeginn starfar á. Það er ekki 

nauðsynlegt að sýna fram á að ríkisaðstoð hafi áhrif á viðskipti á milli landa heldur er 

fullnægjandi að sýna fram á að aðstoðin geti haft áhrif á viðskipti á milli landa,
 
líkt og í máli 

nr. 730/79
88

 Philip Morris Holland BV gegn framkvæmdastjórninni en þar voru málsatvik þau 

að:
89 

  

Tóbaks fyrirtækið Philip Morris hafði fengið loforð fyrir styrk frá hollenska ríkinu til að 

loka annarri verksmiðju sinni af tveimur í Hollandi og auka framleiðslugetu þar með í 

hinni þannig að aukning yrði á heildarframleiðslu, sem skilaði sér í meiri útflutningi 

framleiðslunnar til annarra aðildarríkja. Var talið að með stuðningnum væri fyrirtækinu 

veitt forskot fram yfir önnur tóbaksfyrirtæki á sameiginlega markaðinum sem ekki nytu 

slíks stuðnings. Í málinu reyndi því á hvenær ríkisaðstoð hefði áhrif á viðskipti á milli 

aðildarríkja og komst dómstóllinn að þeirri niðurstöðu að svo væri þegar ríkisstyrkur 

styrkti stöðu fyrirtækis í útflutningi með hliðsjón af stöðu annarra fyrirtækja á hinum 

sameiginlega markaði. 

 

Ljóst er að í máli Philip Morris var um ólögmæta ríkisaðstoð að ræða. Það lá ljóst fyrir að 

með veitingu aðstoðarinnar, sem skilaði sér í aukinni framleiðslu til þess eins að efla 

útflutning, hefði hún ekki aðeins áhrif á innlendan markað heldur einnig á innri markað 

aðildarríkja. 

Í fjórða og síðasta lagi er skilyrði um að umræddur stuðningur raski samkeppni með því að 

ívilna tilteknum félögum eða framleiðslu. Skilyrðið er að styrkurinn sem slíkur raski 

samkeppni með ívilnun að einhverju tagi, þ.e. með misrétti sem í því felst að styrkurinn sé 

ívilnandi fyrir viss félög eða framleiðslu á kostnað annarra félaga eða framleiðslu innan sama 

markaðar. Hér verður þó að greina á milli sértækra og almennra ráðstafana þar sem hinar 

almennu, sem koma öllum til góðs, falla utan gildissviðs greinarinnar svo sem fjárframlög til 

menntunar. Það má yfirleitt fullyrða að ef eitt félag á samkeppnismarkaði fær styrk frá ríkinu 

en annað ekki þá sé um ólögmætan ríkisstyrk að ræða. Það er þó margt sem taka verður inn í 

dæmið líkt og hver staða félaganna var fyrir styrkveitinguna svo eitthvað sé nefnt. Það þykir 

ekki styðja málstaðinn að bera fyrir sig að önnur ríki veiti slíka styrki líkt og reyndi á í máli 

nr. 173/73
90

, Ítalía gegn framkvæmdarstjórninni.
91

  

Í máli þessu hafði ítalski löggjafinn ákveðið að fella niður tiltekin gjöld á fyrirtæki í 

textíliðnaði í þeim tilgangi að endurskipuleggja greinina. Framkvæmdastjórnin taldi að 

slík niðurfelling teldist ólögmæt ríkisaðstoð og bannaði hana með ákvörðun sinni. Ítalska 

ríkið reyndi að réttlæta styrkinn með ýmsu móti, þar á meðal að útgjöld til félagsmála á 

Ítalíu væru hærri en annars staðar og ætti því styrkur til fyrirtækja í þessum iðnaði rétt á 

sér. Það var þó ekki fallist á rök ítalska ríkisins og stóð því ákvörðun 

framkvæmdarstjórnarinnar. 

Dómstóllinn metur einnig hvort einkaaðilar hefðu fjárfest við þær aðstæður sem uppi voru. Ef 

niðurstaða dómstólsins er sú að einkaaðilar hefðu ekki fjárfest við þær aðstæður er leitast eftir 

hvað hefði öðruvísi mátt fara svo að til fjárfestingar kæmi.  

Aðildarríkjum er skylt að bíða eftir niðurstöðu ESA um lögmæti fyrirhugaðrar ríkisaðstoðar 

áður en styrkhafa er veitt sú aðstoð sem hann sækist eftir. Ef þessum skilyrðum er ekki fylgt 

er ríkisaðstoðin stöðvuð og að öllum líkindum talin ólögmæt. Líkt og betur verður komið inn 

á getur sá sem aðstoð hlaut þurft að endurgreiða hana að fullu ásamt vöxtum sem 

eftirlitsstofnunin ákveður hverju sinni. Þá geta samkeppnisaðilar sótt bætur vegna þeirrar 

ólögmætu aðstoðar sem ríkið veitti.  

3.4.1 Ríkisaðstoð sem telst hafa almenna efnahagslega þýðingu 

Það eru gildar ástæður fyrir því að stjórna skuli aðstoð sem ríki veita en eins og svo oft vill til 

þá eru undantekningar á meginreglum. Í 2. mgr. 59. gr. EES-samningsins er undantekning á 

banni við ríkisstyrkjum, sbr. 1. mgr. 61. gr. samningsins, en þar segir að reglur samningsins 

og þá einkum reglurnar um samkeppni, gilda um fyrirtæki sem falið er að veita þjónustu sem 

hefur almenna efnahagslega þýðingu
92

 eða eru í eðli sínu fjáröflunareinkasölur, að því marki 

sem beiting þeirra kemur ekki í veg fyrir að þau geti að lögum eða í raun leyst af hendi þau 

sérstöku verkefni sem þeim eru falin.  

Ákvæðið er samhljóða 2. mgr. 106. gr. Rómarsáttmálans og er markmiðið með ákvæðinu að 

koma í veg fyrir eða viðhalda ástandi, hvað varðar opinber fyrirtæki, sem víkja frá 

skuldbindingum sáttmálans. Ákvæði 2. mgr. 106. gr. sáttmálans og 2. mgr. 59. gr. EES-

samningsins er því til þess fallið að stuðla að þjónustu fyrirtækja sem hafa almenna 

efnahagslega þýðingu og ýtir undir sameiginleg gildi sambandsins, auk hlutverks þeirra í að 

efla félagslega og svæðisbundna samheldni sambandsins og aðildarríkjanna, öll innan síns 

sviðs og innan gildissviðs sáttmálans.
93

   

Þjónusta sem hefur almenna efnahagslega þýðingu er starfsemi sem opinber yfirvöld 

skilgreina sem sérstaklega mikilvæga fyrir borgarana og sem myndi ekki vera í boði, eða vera 

í boði við aðrar aðstæður, ef það væru engin opinber afskipti. Dæmi um slíka starfsemi eru 

samgöngur, póstþjónusta og félagsleg þjónusta.
94

 

Í þessu felst að kvaðir eru lagðar á fyrirtæki, sem flokkast sem þjónustufyrirtæki með almenna 

efnahagslega þýðingu, sem starfa í tilteknum iðnaði og veita þjónustu eða vöru til allra 

borgara, þó ekki alltaf á jafnræðisgrundvelli. Með þessum hætti varðar þjónusta með almennt 

efnahagslegt gildi yfirleitt borgara innan ákveðinna flokka, eins og sjúkir í tilvikum er varða 

læknisþjónustu. Dæmi um atvinnugreinar sem flokkast hérna undir eru fjarskipti, útvörpun, 

vatnsveitur, rafmagn o.fl. Þetta er gert til þess að tryggja að allir landsmenn eigi aðgang að 

slíkum vörum og þjónustu. Með öðrum orðum þá er það er talið að ef markaðsöflin ein stæðu 

að þessu myndu ákveðnir hópar fólks ekki vera fær um að kaupa þessar vörur og þjónustu á 

viðráðanlegu verði. Opinber íhlutun með þessum hætti á sér þá stað til að tryggja að jafnvel 

slíkir hópar hafi kost á að njóta þessara vara og þjónustu.
95

 

Í þeim efnum má nefna stefnumarkandi dóm Evrópudómstólsins frá 24. júlí 2003 í máli nr. 

230/00
96

, en málavextir voru þeir að:  

Málið komst fyrst til kasta dómstóla þegar samkeppnisaðili Altmark Trans GmbH sóttist 

eftir ógildingu leyfa sem Altmark hafði hlotið til að veita svæðisbundna 

flutningsþjónustu. Altmark hafði sýnt fram á að tap væri af rekstrinum og hlaut bætur 

fyrir það. Samkeppnisaðilinn hélt því fram að bæturnar væru ólögmæt ríkisaðstoð og 

leyfin væru af þeim sökum ólögleg skv. þýskum rétti en málinu var vísað fyrir dómstólinn 

sem forúrskurði þar sem krafist var álits um hvort bætur, eins og þær sem Altmark fékk, 

væru ólögmætar. Í forúrskurðinum kom fram að til þess að slíkar bætur teljist ekki 

ríkisstyrkur í skilningi 107. gr. TFEU þyrftu fjögur skilyrði að vera uppfyllt. Í fyrsta lagi 

þyrfti félaginu að vera skylt að veita tiltekna vel skilgreinda þjónustu í almannaþágu. Í 

öðru lagi þyrftu allir útreikningar á kostnaði að liggja fyrir og vera gagnsæir og í þriðja 

lagi máttu bæturnar ekki vera hærri en nauðsynlegt var til að dekka þann kostnað sem af 

þjónustunni hlaust. Í fjórða og síðasta lagi þurfti að ákvarða bætur fyrir aðstoðina eftir því 

hversu dýrt það væri fyrir vel rekið fyrirtæki að veita þjónustuna í þeim tilfellum þar sem 

þjónustan væri ekki boðin út. Komst dómstóllinn að þeirri niðurstöðu að við tilteknar 

aðstæður teldust bætur vegna opinberrar þjónustu ekki vera ríkisaðstoð í skilningi 1. mgr. 

107. gr. TFEU. Í kjölfar úrskurðarins var sett tilskipun 2006/111/EC, um gegnsæi 

opinberra fyrirtækja, þar sem ítarlegri reglur er að finna.  

Í kjölfar úrskurðar dómstólsins í Altmark málinu gaf ESA út leiðbeinandi reglur um lögmæti 

ríkisstyrkja hvað varðar greiðslur fyrir almannaþjónustu. Þar segir að veita megi ríkisaðstoð 

sem samsvari raunkostnaði við að veita viðkomandi þjónustu að meðtöldum sanngjörnum 

hagnaði. Öll umfram aðstoð er því ofgreiðsla og þar af leiðandi ósamrýmanleg EES-

samningnum. Slík ríkisaðstoð skal ávalt veitt með gegnsæjum hætti og þeir aðilar, sem hana 

fá, skulu halda aðskilið bókhald sem greinir frá samkeppnisrekstur og rekstur sem varðar 

almannaþjónustu. Þá skal skipta sameiginlegum föstum kostnaði niður hlutfallslega.
97

  

Í EES-samningnum segir um slíka þjónustu að þar gildi reglur samningsins fyrir fyrirtæki sem 

falið er að veita þjónustu sem hefur almenna efnahagslega þýðingu að því marki sem beiting 

reglnanna kemur ekki í veg fyrir að þau geti leyst af hendi þau sérstöku verkefni sem þeim eru 

falin. Bæði getur verið um að ræða þjónustu sem hinu opinbera er skylt að veita og þjónustu 

sem talið er að verði ekki sinnt með fullnægjandi hætti án aðkomu hins opinbera. Það er svo 

undir aðildarríkjunum komið að skilgreina hvaða þjónusta fellur þarna undir, það þarf ekki að 

vera eins í öllum aðildarríkjum. Framkvæmdarstjórnin bendir á að gildissvið og skipulag 

þjónustu í almannaþágu, sem hefur almenna efnahagslega þýðingu, sé mjög mismunandi eftir 

ríkjum. Sú þjónusta sé því mjög fjölbreytileg og ráðist af ýmsu, t.a.m. sögulegum, 

landfræðilegum, félagslegum og menningarlegum þáttum. Það er því ekki í höndum 

framkvæmdarstjórnarinnar eða ESA að skilgreina hvað teljist til þjónustu í almannaþágu, sem 

hefur almenna efnahagslega þ ðingu, heldur eru það ríkjanna sjálfra að skilgreina eðli og 

gildissvið slíkrar þjónustu.   ljósi þess sem að framan greinir er þjónusta í almannaþágu, sem 

hefur almenna efnahagslega þýðingu, veitt gegn þóknun eða endurgjaldi. Þjónustan hefur því 

einhverskonar efnahagslegan tilgang en er engu að síður þjónusta sem stjórnvöld telja 

nauðsynlega í samfélagslegu tilliti óháð því hvort það sé n gur hvati til staðar fyrir aðila á 

frjálsum markaði til að veita slíka þjónustu.
98

   

3.5 Leiðbeinandi reglur um ríkisstyrki  

Árið 1994 gaf ESA út leiðbeinandi reglur um ríkisstyrki sem síðan hafa tekið breytingum í 

samræmi við þróun mála hjá ESB. EFTA-ríkin eru þó höfð með í ráðum ef breytingar verða á 

reglum ESB, sem við koma EES-samningnum, og er það stjórn ESA sem tekur endanlega 

ákvörðun um breytingar á hinum leiðbeinandi reglum EES sem síðan eru birtar í viðbæti við 

Stjórnartíðindi Evrópusambandsins. Leitast er við að hafa einsleitni á EES-svæðinu hvað 

ríkisaðstoð varðar en þó getur komið til þess að reglurnar séu ekki samhljóða.
99

 Samkvæmt 

þeim má ekki styrkja rekstur fyrirtækja sem slíkan heldur er heimilt að styrkja stofnsetningu 

þeirra, rannsóknir, markaðssetningu og ráðgjöf til smárra og meðalstórra fyrirtækja. Þá segir 

einnig að styrkja megi nýbyggingar eða endurnýjun fiskiskipa, fiskeldi o.fl. ef styrkirnir fara 

til svæða sem eru vanþróuð.
100

   

Sem dæmi um beitingu reglnanna þá var þeim m.a. beitt hér á landi árið 2010 þegar ESA fór 

fram á það formlega að íslensk stjórnvöld endurskipulögðu fyrirkomulag þeirra á fjármögnun 

til RÚV og fól sú breyting í sér að fyrirkomulag fjármögnunar yrði í samræmi við 

leiðbeinandi reglur ESA varðandi ríkisstyrki til aðila sem sjá um útsendingar í 

almannaþágu.
101

 Breytingarnar höfðu það að markmiði að stuðla að frekara gagnsæi hvað 

varðar opinber fjárframlög til RÚV og draga úr hættu á samkeppnisröskun.
102

 

3.5.1 Uppbygging reglnanna  

Reglurnar hefjast á málsmeðferðarreglum sem m.a. fjalla um viðurlög sem ESA getur beitt ef 

ekki er farið eftir athugasemdum þeirra. Því næst taka reglurnar á ýmsu er varðar almenn 

atriði, svo sem mat á hinum ýmsu flokkum ríkisstyrkja svo eitthvað sé nefnt. Hafa ber í huga 

                                                 
98

 Alþt. Nefndarálit um frv. til l. um þjónustuviðskipti á innri markaði Evrópska efnahagssvæðisins og frv. til l. 

um breyt. á ýmsum lögum vegna þjónustuviðskipta á innri markaði Evrópska efnahagssvæðisins. 139. 

löggjafarþing 2010-2011. Þskj. 1554 – 645. og 697. mál. Sótt 25.  október  af: 

http://www.althingi.is/altext/139/s/pdf/1554.pdf. 
99

 Utanríkisráðuneytið. (1998). 
100

 Stefán Már Stefánsson. (2000). Bls. 821. 
101

 EFTA surveillance authority. (án dags.). Part IV: Sector specific rules – Application of state aid rules to 

public service broadcasting. Sótt 15. nóvember 2014 af: http://www.eftasurv.int/media/state-aid-guidelines/Part-

IV---The-application-of-the-state-aid-rules-to-public-service-broadcasting.pdf. 
102

 EFTA surveillance authority. (2013). State aid: New rules concerning the Icelandic National Broadcaster 

cleared. Sótt 6. nóvember 2014 af: http://www.eftasurv.int/press--publications/press-releases/state-aid/nr/2062. 

http://www.althingi.is/altext/139/s/pdf/1554.pdf
http://www.eftasurv.int/media/state-aid-guidelines/Part-IV---The-application-of-the-state-aid-rules-to-public-service-broadcasting.pdf
http://www.eftasurv.int/media/state-aid-guidelines/Part-IV---The-application-of-the-state-aid-rules-to-public-service-broadcasting.pdf
http://www.eftasurv.int/press--publications/press-releases/state-aid/nr/2062


  

31 

 

að við framkvæmd reglnanna skal meginregla EES-samningsins um góða stjórnsýslu ávallt 

höfð til hliðsjónar. Góð stjórnsýsla felur m.a. í sér gagnsæi aðgerða og bann við mismunum, 

hvort heldur sem um einstakling er að ræða eða lögaðila.
103

 

Reglurnar kveða skýrt á um að stuðningsaðgerðir aðildarríkja fari fram eftir fyrirframgerðum 

og staðfestum áætlunum. Eftir að ESA hefur samþykkt ákveðna stuðningsáætlun skal 

eftirlitinu lokið hvað varðar einstakar aðgerðir innan áætlunarinnar nema upp koma kærumál í 

kjölfar þess. EFTA ríki sem fengið hafa samþykktar stuðningsáætlanir þurfa þó að senda ESA 

reglulega skýrslur um framgang aðgerða svo hægt sé að sannreyna að staðið hafi verið við 

staðfestu áætlanirnar.
104

  

Því næst fjalla reglurnar um ríkiseign fyrirtækja og aðstoð við opinber fyrirtæki og er 

mikilvægasta meginreglan, hin svokallaða markaðsfjárfestaregla þar í hávegum höfð. Með 

reglunni eru almennt settar skorður á fjárfestingu opinberra aðila í fyrirtækjarekstri svo að 

fjárfestinguna megi réttlæta með viðhorfum sem fjárfestar myndu hafa við venjulegar 

markaðsaðstæður. Þá er einnig fjallað um gagnsæistilskipunina
105

 sem leggur skyldu á 

aðildarríki að tryggja að flæði opinbers fjármagns til fyrirtækja í opinberri eigu og að nýting 

þess fjármagns sé með gagnsæjum hætti.
106

 

Þá er í næsta hluta reglnanna fjallað um aðstoð við einstaka atvinnugreinar. Mjög vandasamt 

getur verið að finna hinn gullna meðalveg á milli afleiðinga atvinnuleysis og fjárhagskreppu 

sem mögulega er hægt að koma í veg fyrir með ríkisaðstoð annars vegar og því að viðhalda 

jöfnum og sanngjörnum samkeppnisskilyrðum á markaðinum hins vegar.
107

  

Reglur sem snerta byggða- og svæðaaðstoð er að finna í næsta hluta reglnanna. Þess er þó 

getið í inngangi þeirra að byggða- og svæðaaðstoð sé eitt af aðaltækjum byggðaþróunar, ef 

hún sé hæfileg og henni beitt á skynsamlegan hátt. Hún geti gert einstaka ríkjum kleift að reka 

byggðastefnu, sem hafi það að markmiði, að gera vöxt hinna einstöku byggða jafnari. Þar er 

samræmdum reglum um svæðaaðstoð lýst sem byggist á fimm aðalatriðum sem mynda svo 

eina heild. Þau eru eftirfarandi:  

 hámark fyrir styrkleika aðstoðar sem vera skal mismunandi eftir því hvað 

byggðavandamál eru alvarleg, 

 gagnsæi, 

 sérstaða byggða, 

 áhrif á atvinnugrein, 

 eftirlitskerfi.
108

  

Sameiginleg aðferð er sett fram svo hægt sé að meta mismunandi stuðningsáætlanir og einstök 

tilvik. Þá er sett fram ákveðin viðmið fyrir hámarksstuðningi og skal aðstoðin vera byggð á 

félagslegri og efnahagslegri stöðu viðkomandi byggðar og er meginreglan sú að stutt sé við 

nýfjárfestingar í atvinnusköpun sem líkur er á að verði sjálfbærar í komandi framtíð. Allur 

opinber stuðningur vegna sérstöðu byggða, skal byggjast á eftirfarandi meginreglum: 

 Byggða- og svæðisbundin aðstoð nær ekki til landsins alls, þ.e. almenna aðstoð 

má ekki veita undir yfirskini byggðaaðstoðar. 

 Aðstoðaráætlun þarf að tiltaka greinilega, bæði landfræðilega og með 

magnreglum. Tiltaka þarf svæðismörk aðstoðarinnar og innan þess ramma þar 

að kveða á um hvað aðstoðin megi vera mikil við einstaka þætti eða einstaka 

byggð. Almennt skal ekki veita svæðisbundna aðstoð til ákveðinnar byggðar, þar 

sem aðstoðin hefur svo að segja engin áhrif á þróun byggðar umhverfis hana, 

nema um sé að ræða vaxtarkjarna. 

 Greinilega skal skilgreina fjárhæðir og hundraðshluta aðstoðar fyrir mismunandi 

svæði og byggðarhluta.
109

 

Einnig er fjallað um samspil byggðaaðstoðar og aðstoðar við atvinnugreinar og fyrirtæki og 

þá einnig um eftirlitskerfi með hinum opinbera stuðningi. Ítarlegar matsreglur um stuðning 

sem veittur er hverju sinni er einnig að finna í leiðbeiningunum. Þá er að lokum fjallað um 

sérstakar reglur er varða almennar stuðningsáætlanir, staðlaðar ársskýrslur og önnur 

eyðublöð.
110

  

3.6 Eftirlit með ríkisstyrkjum og viðurlög 

Samkvæmt 1. mgr. 61. gr. EES-samningsins er almennt bann lagt við ríkisstyrkjum líkt og 

áður hefur verið rakið en þó ýmsar undantekningar og frávik frá reglunni. Í 62. gr. sömu laga 

segir að ESA skuli sjá um eftirlit með veittum ríkisstyrkjum allra aðildarríkja, með það í huga 

að þeir samrýmist 61. gr. EES-samningsins.
111

 Þá skal ESA einnig, í samvinnu við 

aðildarríkin, fylgjast stöðugt með öllum þeim stuðningskerfum sem aðildarríki veita, hvort 

heldur sem er veittum stuðning eða áætlunum um veitingu stuðnings.
112

  

Málsmeðferðarreglur á sviði ríkisaðstoðar er að finna í bókun 3 við EES-samninginn og segir 

í henni að aðildarríkjum beri að tilkynna ESA um alla þá ríkisstyrki sem fyrirhugað er að veita 

og þarf samþykki ESA svo að heimil sé. Allar tilkynningar um fyrirhugaða styrki skulu vera 

sendar á formlegan hátt í gegnum fjármála- og efnahagsráðuneytið sem ber ábyrgð á gerð og 

meðhöndlun tilkynninganna og einnig þeim bréfaskriftum sem eiga sér stað á milli íslenskra 

stjórnvalda og ESA þar til niðurstaða hefur fengist í málið. Ráðuneytið er síðan öðrum 

stjórnvöldum til ráðgjafar um með hvaða hætti skuli bregðast við fyrirspurnum frá ESA vegna 

mála sem hefjast að eigin frumkvæði þeirra eða í kjölfar kvörtunar.
113 

  

Það er á höndum stjórnvalda þeirra sem að ráðstöfuninni standa að taka til allar þær 

upplýsingar sem nauðsynlegar eru til þess að hægt sé að taka afstöðu til þess hvort að um 

tilkynningarskylda styrki sé að ræða. Það eru þó gerðar mismiklar kröfur til tilkynninga eftir 

eðli og tegund fyrirhugaðra ríkisstyrkja. Frá því að viðhlítandi tilkynning hefur borist ESA 

hefur stofnunin tvo mánuði til að úrskurða hvort að um heimilan ríkisstyrk hafi verið að ræða 

eða ekki. Þetta gildir þó einnig í málum sem EFTA ríki hafa veitt ríkisstyrki án þess að 

tilkynna það til ESA og skal þá ESA taka það til skoðunar um leið og það hefur um það 

vitneskju. Ennfremur getur stofnunin komist að þeirri niðurstöðu að kanna beri málið enn 

frekar áður en ákvörðun er tekin og fer þá að stað formleg rannsókn á málinu sem gefur 

aðilum, sem hafa ef til vill efasemdir en hafa þó ekki beina hagsmuni að málinu, kost á að 

senda inn athugasemdir áður en ESA tekur endanlega ákvörðun. Ef formleg rannsókn fer af 

stað leggst sá tími sem fer í þá upplýsingaröflun við hinn tilskylda tíma. Ákvarðanir ESA eru 

kæranlegar til EFTA-dómstólsins og hafa bæði stjórnvöld og lögaðilar kærurétt.
114

  

Ef ESA kemst að þeirri niðurstöðu að um ólögmætan ríkisstyrk hafi verið að ræða þá getur 

stofnunin krafist þess af stjórnvöldum að þau afturkalli ákvörðun sína, skv. 3. mgr. 31. gr. 

samkeppnislaga nr. 44/2005, og ber að endurheimta styrkinn frá styrkþega að fullu sem að 

auki þarf að greiða vexti af honum sem ákveðnir eru af ESA. Vextina skal reikna frá og með 

þeim degi sem styrkþegi var veitt aðstoðin, til þess dags sem hann endurgreiðir hana. 

Stjórnvöld, hvort sem um er að ræða sveitarfélög eða ríkissjóður, verða ekki skaðabótaskyld 

vegna þess tjóns sem styrkþegar telja sig hafa orðið fyrir vegna endurköllun 

ákvörðunarinnar.
115

  

3.7 Ákvörðun ESA um endurkröfu ríkisaðstoðar 

Þann 8. október 2014 komst ESA að niðurstöðu um að íslensk stjórnvöld hefðu veitt 

ólögmæta ríkisaðstoð við gerð fjárfestingarsamninga við fyrirtækin Becromal, Verne, 

Kísilfélagið, Thorsil og GMR endurvinnslu. Það hafa því fimm af ellefu gerðum 

fjárfestingarsamningum, frá 2010, verið ákvarðaðir ólögmætir. Umræddir samningar voru 

gerðir á grundvelli laga nr. 99/2010 um ívilnanir vegna nýfjárfestinga á Íslandi sem féllu úr 

gildi árið 2013 eftir að ESA hóf formlega rannsókn á framkvæmd laganna. Í október 2010 

hafði ESA samþykkt löggjöfina sem lögmætt ríkisaðstoðarkerfi. Niðurstaða ESA, hvað varðar 

þá fimm fjárfestingarsamninga sem taldir eru ólögmætir, snéri því að framkvæmd laganna.
116

  

Ólögmæti samninganna ákvarðaðist annars vegar af því að tvö af þeim verkefnum sem um 

ræðir höfðu tekið ákvarðanir um fjárfestingu á Íslandi og hafist handa án fyrirheita um 

ríkisaðstoð og því þótti sú forsenda að ívilnunin sem samningurinn hljóðaði uppá hefði þurft, 

svo verkefnið gæti orðið að veruleika, ekki tæk. Þá var einnig bent á að í þrem tilfellum af 

umræddum samningum hafi aðstoðin haft að geyma rekstaraðstoð en ekki beina 

fjárfestingaraðstoð, sem almennt er óheimilt að veita samkvæmt EES reglum. Í þrem tilfellum 

af fimm var fyrirtækjunum gert að greiða til baka þá aðstoð sem það hafði hlotið og nemur 

fjárhæð endurgreiðslu í einu tilfellinu upp á þriðja tug milljón króna. Í hinum tveimur 

tilfellunum hófust verkefnin aldrei og er því ekki um endurgreiðsluskyldu að ræða.
117

  

Ákvörðun ESA er sem fyrr segir áfrýjanleg til EFTA-dómstólsins en við skrif þessa verkefnis 

hefur það ekki verið gert og óvíst hvort til þess muni koma.  

3.7.1 Af hverju að stjórna ríkisaðstoð?  

Þegar einstaklingur eða lögaðili fær ríkisaðstoð, í hvaða formi sem er, öðlast viðkomandi aðili 

einskonar ávinning á fyrirtæki á sama markaði. Þess vegna leggur EES-samningurinn bann á 

slíka styrki nema því aðeins ef hægt er að réttlæta þá að einhverju leyti með tilliti til 

almennrar efnahagsþróunar. Til að tryggja að þetta sé virt er ESA með umsjá með þeim 

ríkisstyrkjum sem veittir eru af aðildarríkjum EFTA, til að tryggja að þeir samrýmist 

reglunum.
118

4 Lagaumhverfi ríkisaðstoðar  

Rómarsáttmálin veitti framkvæmdarstjórninni vald til þess að ákvarða hvernig stuðningur 

ríkja til einkaaðila og opinberra fyrirtækja var framkvæmdur sem og að leggja mat á hvort 

umræddur stuðningur væri  ríkisaðstoð sem þyrfti þá að lúta ákveðnum skilyrðum, þar sem 

stuðningur að þessu tagi gæti raskað samkeppni. Valdið sem framkvæmdarstjórninni var falið 

var einstakt að því leytinu til að það var á landsvísu, þ.e. stjórnin hafði áhrif á íhlutun 

aðildarríkja í stefnumörkun sinni hvað varðar iðnað svo dæmi sé tekið. Samkeppni á 

innlendum markaði, og síðar á milli aðildarríkja, hefur alltaf verið pólitískt viðkvæm mál. 

Framkvæmdastjórninni og Evrópudómstólnum var veitt það lagalega vald að takast á við þau 

flóknu álitaefni sem upp komu vegna þessa.
119

  

Reglur um notkun og beitingu ríkisaðstoðar voru upphaflega að finna í hinum almenna 

samningi um tolla og viðskipti
120

 og var ætlunin með honum að veita styrki á grundvelli 

þarfar hvers ríkis.
121

 Á hinum almenna markaði hefur allur stuðningur, veittur af ríkinu, í 

hvaða formi sem hann er oftar en ekki verið talinn hafa neikvæð áhrif á viðskiptalífið vegna 

hugsanlegrar röskunar á samkeppni vegna þeirra. Á hinn bóginn, ef fyrirtæki óskar eftir 

ríkisaðstoð í því skyni að stunda rannsóknir og þróun á ákveðnu verkefni sem gefur af sér 

ávinning fyrir samfélagið er ekkert því til fyrirstöðu að slíkur styrkur sé veittur, svo lengi sem 

það er gert án þess að ívilna ákveðnum fyrirtækjum eða iðnaði fram yfir annan. 

Verður nú farið yfir lagaumhverfi ríkisaðstoðar, þær Evrópuréttarreglur sem innleiddar hafa 

verið í íslenskan rétt er varða ríkisaðstoð og þá einnig litið til ýmissa takmarkana sem víða má 

finna í íslenskum sérlögum um beitingu ríkisaðstoðar. 

4.1 Samkeppnisreglur ríkisaðstoðar 

Um miðja 20. öld var samkeppnisréttur fremur ný og ómótuð grein í Evrópu. 

Samkeppnislöggjöf ESB á m.a. rætur sínar að rekja til samkeppnislöggjafar Þýskalands frá 

árunum 1947 og 1957.
122

 Samkeppnisreglur hafa gengt mikilvægu hlutverki laga ESB. Lögin 

ná yfir samkeppnishamlandi samninga milli fyrirtækja, misnotkun á markaðsráðandi stöðu 

sem og samruna. Aðal markmið þeirra er að auka skilvirkni á markaði, þ.e. að hámarka hag 

neytenda og ná hagkvæmustu ráðstöfun auðlinda.
123

 Samkeppnisreglur sambandsins voru 

aðallega að finna í 1. kafla VI. hluta Rómarsáttmálans eða 81. – 89. gr. hans ásamt þeirri 

afleiddu löggjöf sem þeim fylgdi.
124

 Hlutverk samkeppnisreglnanna er þó ekki einskorðað við 

að tryggja skilvirkni í dreifingu og framleiðslu vara svo að vöruverð verði sem lægst, heldur 

má almennt segja að stefna ESB í samkeppnismálum sé fyrst og fremst sú að koma á og 

varðveita eðlilega samkeppni. Eðlileg samkeppni er helst tryggð með því að leggja bann við 

ákveðnum samningum og samráði, sbr. 81. gr. Rómarsáttmálans og með því að banna 

fyrirtækjum, sem eru í markaðsráðandi stöðu, ákveðnar athafnir, sbr. 82. gr. sáttmálans. Ef 

eðlilegri samkeppni er viðhaldið stuðlar það að því að markmiðum Rómarsáttmálans sé 

náð.
125

 Þá er það ennfremur hlutverk reglnanna að auðvelda litlum og meðalstórum 

fyrirtækjum að fóta sig á innri markaðinum og gæta hagsmuna þeirra, m.a. til að tryggja 

atvinnu í framtíðinni.
126

 

4.1.1 Samkeppnisstefna Evrópusambandsins  

Það eru margvíslegar ástæður fyrir því að settar voru sérstakar samkeppnisreglur innan 

Evrópusambandsins. Í fyrsta lagi vegna þess að oft á tíðum virðast fyrirtæki sem selja svipaða 

vöru eða sambærilega þjónustu sammælast, með einhverju móti, um kjör og skilmála 

sölunnar, þ.e. reynt er að tryggja að öll fyrirtæki fái hærra verð fyrir vöru sína eða þjónustu en 

ella. Samráð sem þetta hefur ýmsar afleiðingar í för með sér og má þar nefna skiptingu 

markaða upp í minni markaðssvæði. Það getur haft í för með sér minna vöruúrval, hærra 

vöruverð eða viðskiptakjör óhagstæðari að öðru leyti.
127

 Þó eru til dæmi um það að slíkir 

samráðssamningar hafi stuðlað að bættri framleiðslu neytendum í vil, en er sú regla kölluð 

minniháttarreglan
128

. Reglan tók aðeins til 85. gr. Rómarsáttmálans og fól það í sér að samráð 

og samningar, sem taldir voru minniháttar, töldust ekki falla undir bannið í greininni.
129

 

Reglur ESB leggja því bann á samráð, að öllu jöfnu. Í öðru lagi hefur þótt áríðandi að setja 

reglur fyrir fyrirtæki sem eru í markaðsráðandi stöðu. Ef fyrirtæki er í markaðsráðandi stöðu 

er það í aðstöðu til að beita sér til að hafa óhagstæð áhrif á viðskiptakjör, neytendum í óhag. 

Hefur reynslan sýnt að slíkt gerist alla jafna. ESB hefur því sett reglu gegn markaðsmisnotkun 

fyrirtækja í markaðsráðandi stöðu. Í þriðja lagi eru það reglur um samruna fyrirtækja. Samruni 

getur haft slæm áhrif í för með sér þar sem samkeppni dregst saman vegna færri fyrirtækja á 

markaðinum. Samruni hefur þó ekki alltaf slæm áhrif á markaði því stundum eru hann hluti af 

endurskipulagningu á rekstri fyrirtækja. Því hefur verið stuðst við reglugerð ESB nr. 4064/89 

um hvort skilgreining samruna falli þar undir og ef svo er hefur það ekki samrýmst 

markmiðum ESB, þó með frávikum. Í fjórða og síðasta lagi eiga reglurnar að tryggja að 

eðlileg samkeppni geti einnig þrifist á fákeppnismarkaði.
130

  

4.1.2 Samkeppnisreglur Evrópska efnahagssvæðisins 

EES samningurinn er að miklu leyti byggður á ESB reglum og þá sérstaklega 

samkeppnisþáttur hans.
131

 EES samningurinn öðlaðist gildi árið 1994 og hefur Ísland verið 

aðili að honum frá upphafi. Ísland hefur því tekið þátt í innri markaði sambandsins í um 20 ár 

og innleitt alla viðeigandi löggjöf sem ESB hefur sett. ESA er sú stofnun innan sambandsins 

sem fer með eftirlit með stöðu Íslands gagnvart samningnum og birtir upplýsingar tvisvar á ári 

um framgöngu Íslands á innri markaði sambandsins.
132

 

Samkeppnisreglur skipa stóran sess í EES samningnum og segir í aðfaraorðum hans að 

samningsaðilar skuli hafa það markmið að mynda öflugt og einsleitt Evrópskt efnahagssvæði 

sem grundvallist á sameiginlegum reglum og jöfnum samkeppnisskilyrðum.
133

 

Samkeppnisreglur EES fjalla fyrst og fremst um eðlilega samkeppni líkt og reglur ESB, en 

ekki endilega um algerlega frjálsa og óhefta samkeppni. Eðlileg samkeppni fyrirtækja er talin 

auka verkaskiptingu og sérhæfingu milli fyrirtækja og einnig milli einstakra aðildarríkja sem 

leiðir af sér betri og hagkvæmari framleiðslu og lægra vöruverð sem skilar sér í batnandi 

lífskjörum fyrir almenning og aukins stöðuleika efnahagslífs. Líkt og í reglum 

Evrópusambandsins taka samkeppnisreglurnar fyrst og fremst til aðgerða fyrirtækja sem miða 

af því skipta mörkuðum upp sem og þegar fyrirtæki hafa samráð um verð á vörum, þjónustu 

og öðrum viðskiptakjörum. Reglurnar taka einnig til misnotkunar á markaðsráðandi stöðu og 

eftirliti með samfylkingu fyrirtækja. Þá eiga reglurnar að hafa ívilnandi áhrif á lítil og 

meðalstór fyrirtæki sem þýðir að samkeppnisreglur taka fyrst og fremst á stórum 

fyrirtækjum.
134

 Í 1. gr. EES-samningsins er grunnurinn lagður fyrir samkeppnisreglur 

samningsins en önnur ákvæði sem taka til samkeppnismála er að finna í 53. – 60. gr. 

Samkeppnisreglur EES  koma aðeins til álita að því marki sem viðskipti eiga við, þ.e. 

innlendar samkeppnisreglur eiga við svo lengi sem athafnir hafa aðeins áhrif innanlands.
135

  

Ákvæði um ríkisstyrki er síðan að finna í 61. – 64. gr. EES-samningsins. Ákvæðunum fylgja 

tvær bókanir, bókun 26 um valdssvið og störf eftirlitstofnunar EFTA á sviði ríkisaðstoðar og 

bókun 27 um samvinnu á sviði ríkisaðstoðar.
136

 ESA tekur allar ákvarðanir um hvort veittir 

ríkisstyrkir samrýmist innri markaði sambandsins með hliðsjón af EES samningnum. Almennt 

bann ríkir við ríkisaðstoð sem er til þess fallinn að raska samkeppni á einn eða annan hátt, 

skv. 61. gr. EES-samningsins. Það er því í hlutverki ESA að framfylgja þessu banni sem og að 

hafa ákvörðunarvald um það hvenær undanþágur frá banninu skuli veittar. Tillögur að 

ríkisaðstoð skal tilkynna ESA áður en til framkvæmdar kemur, það er grundvallaratriði svo að 

um heimila ríkisaðstoð geti verið að ræða.
137

  

4.2 Eftirlitskerfi EES 

Á EES-svæðinu gilda EES reglur um samkeppni en aftur á móti gilda ESB reglur um 

samkeppni innan Evrópusambandsins. Innan þessara svæða er þó ljóst að samkeppnisreglur 

verða að vera sambærilegar að mestu leyti, vegna kröfu um einsleitni, þar sem réttarstaða 

einstaklinga og lögpersóna, og þar með samkeppnisskilyrði, getur verið mismunandi eftir því 

hvort EES reglur eigi við eða EB. Sú staða er óviðunandi ef litið er til þess að fyrirtæki á EES 

svæðinu eigi að standa sem jöfnust, hvar sem þau eru staðsett. Það er þó ekki nóg að slá því 

föstu að reglurnar séu eins heldur verður beiting þeirra og túlkun að vera sú hin sama sem 

síðar leiðir til þess að eftirlit innan þessara tveggja svæða verður einnig að vera sambærilegt, 

hvort heldur sem EES reglur eða EB reglur eigi við.
138

  

Í meginatriðum eiga EES samkeppnisreglur við þegar um samskipti EB og EFTA fyrirtækja 

er að ræða og þá einnig þegar innbyrðis samskipti EFTA fyrirtækja er um að ræða, sbr. 55. gr. 

EES-samningsins
139

, en hún segir:   

Með fyrirvara um ákvæði sem hrinda 53. og 54. gr. í framkvæmd og er að finna í bókun 

21 og XIV. viðauka við samning þennan skulu framkvæmdastjórn EB og eftirlitsstofnun 

EFTA, sem kveðið er á um í 1. mgr. 108. gr., tryggja beitingu meginreglnanna sem mælt 

er fyrir um í 53. og 54. gr. 

Hin þar til bæra eftirlitsstofnun, sem kveðið er á um í 56. gr., skal að eigin frumkvæði eða 

að beiðni ríkis á viðkomandi svæði eða hinnar eftirlitsstofnunarinnar rannsaka tilvik þar 

sem grunur leikur á að meginreglur þessar séu brotnar. Hin þar til bæra eftirlitsstofnun 

skal framkvæma þessar rannsóknir í samvinnu við þar til bær stjórnvöld á viðkomandi 

svæði og í samvinnu við hina eftirlitsstofnunina sem skal veita henni aðstoð í samræmi 

við eigin reglur. 

Komist hún að þeirri niðurstöðu að um brot hafi verið að ræða skal hún gera tillögur um 

viðeigandi ráðstafanir til að binda enda á það. 

Ef ekki er bundinn endi á umrætt brot skal þar til bær eftirlitsstofnun skrá slíkt brot á 

meginreglunum í rökstuddri ákvörðun. 

Hin þar til bæra eftirlitsstofnun getur birt ákvörðun sína og heimilað ríkjum á viðkomandi 

svæði, með þeim skilyrðum og á þann hátt sem hún kveður nánar á um, að gera 

nauðsynlegar ráðstafanir til að ráða bót á ástandinu. Hún getur einnig farið fram á það við 

hina eftirlitsstofnunina að hún heimili ríkjum á viðkomandi svæði að gera slíkar 

ráðstafanir. 

Reglurnar eru byggðar á svonefndu tveggja stoða kerfi og eru stoðirnar tvær annars vegar 

eftirlitskerfi Evrópusambandsins og hins vegar ESA.
140

 Um þetta fjallar sérstök sameiginleg 

yfirlýsing um samkeppnisreglur sem fylgir EES-samningnum og er hún svohljóðandi:  

Samningsaðilar lýsa því yfir að í málum sem framkvæmdastjórn EB ber ábyrgð á byggist 

framkvæmd samkeppnisreglna EES á fyrirliggjandi valdsviði bandalagsins auk ákvæða 

samningsins. Í málum sem eftirlitsstofnun EFTA ber ábyrgð á byggist framkvæmd 

samkeppnisreglna EES á stofnsamningi eftirlitstofnunarinnar og ákvæðum EES-

samningsins.
141

 

Samkeppnismál skulu einungis vera tekin fyrir í annarri hvorri eftirlitsstofnuninni, þ.e. 

afgreiðsla í annarri þeirra en bindandi fyrir hina. Þess vegna hafa verið settar reglur um 

hvernig skipta eigi málunum á milli stofnanna og um samvinnu þar á milli. Ef eftirlitsstofnun 

fær erindi inn á sitt borð, sem ekki á þar heima, skal hún vísa því á réttan stað, þ.e. til hinnar 

eftirlitsstofnunarinnar. Eftirlitsstofnanirnar kappkosta um að samræma vinnubrögð svo að 

samvinnan verði sem allra best og skilvirkust.
142

  

Samsvarandi ákvæði 55. gr. EES-samningsins er að finna í 88. – 89. gr. Rómarsáttmálans. Hin 

þar til bæra eftirlitsstofnun EFTA, líkt og segir í ákvæðinu, er ESA sem gegnir því mikilvæga 

hlutverki að hafa eftirlit með samkeppnismálum innan EES. Framkvæmdastjórn 

Evrópusambandsins tekur aftur á móti ákvarðanir hvort aðstoð sem ríki veita teljist 

samrýmanleg innri markaðinum.
143

  

Eftirlit ESA er óvenjulegt að því leitinu til, hvað varðar samkeppnismál, að eftirlit er haft með 

ríkisstjórnum aðildarríkja en ekki þeim aðilum eða fyrirtækjum sem aðstoðina fá. Líkt og 

gefur að skilja er málefnið sérlega viðkvæmt á pólitískum grundvelli þar sem stjórnvöldum 

aðildarríkja eru sett höft á inngrip í sitt eigið hagkerfi. Það gerir það að verkum að veiting 

aðstoðar og styrkja getur verið baggi að bera fyrir stjórnvöld. Rökin með eftirlitinu eru þó góð 

og gild þar sem að um aðstoð er að ræða sem getur verið samkeppnishamlandi.
144

 

Ljóst er að frjáls samkeppni er til þess fallin að auka hagvöxt, stuðla að nýjungum í 

atvinnurekstri og hámarka skilvirkni fyrirtækja, neytendum í hag. Það er þó mikilvægt að 

yfirvöld hafi umsjón með markaðnum svo frelsi geti raunverulega ríkt svo og fyrirtæki 

misnoti ekki aðstöðu sína. Meginmarkmið EES-samningsins eru einsleit samkeppnisskilyrði á 

aðildarsvæðinu og er grundvallaratriði samkeppnisreglnanna því að vernda fjórfrelsið líkt og 

fram kemur í 1. gr. samningsins. Þar segir að markmið samningsins í heild séu jöfn 

samkeppnisskilyrði þar sem frjálst flæði vara, þjónustu, fólks og flutninga ríkir og fyrirtæki 

geti stundað sín viðskipti óhindrað án þess að samkeppni raskist.
145

  

4.3 Íslensk löggjöf 

Ljóst er að sérstakar ívilnanir til fjárfestinga í atvinnurekstri á landsbyggðinni snerta ekki 

einungis samkeppnisreglur. Styrkur getur verið í hvaða formi sem er svo sem skattaívilnanir, 

hagstæð lánakjör, undanþága fasteignaskatts, yfirtaka taps, afhending á landi, húsnæði eða 

byggingum á hagstæðum kjörum, með afhendingu á ódýrri orku eða vatni og svona mætti 

lengi telja.  

Með hliðsjón af ofansögðu verður að skoða lagaákvæði sem liggja á víð og dreif í einstökum 

lagabálkum. Takmarkanir eru víða í löggjöfinni og eru fáar og þröngar undantekningar sem 

gilda um þær. Þar sem ívilnun getur verið bæði fyrir íslenska og erlenda aðila í fjárfestingum 

hér á landi verður að tryggja aðilum visst jafnræði og gildir því jafnræðisregla stjórnsýslulaga 

nr. 37/1999
146

 gagnvart einstaklingum og lögaðilum. Þegar einstökum aðilum eru veittar 

sérstakar ívilnanir þurfa þær að vera vel skilgreindar og gagnsæjar. Gæta þarf sérstaklega að 

því að ekki verði röskun á samkeppnismarkaði né að ívilnanirnar útiloki frá því að koma inn á 

sama markað. Leiðbeinandi reglur um ríkisstyrki gilda ekki um sjávarútveg eða um 

framleiðslu á landbúnaðarvörur en gilda þó um vinnslu og markaðssetningu slíkra vara, upp 

að vissu marki. Ýmsar aðrar takmarkanir geta gilt um annan iðnað svo sem samgöngur, 

skipasmíð eða stáliðnað. Hér á eftir fer stutt samantekt á gildandi lagaákvæðum og 

lögbundnum takmörkunum sem þó eru ekki tæmandi talin.  

4.3.1 Samkeppnisréttur 

Í núgildandi samkeppnislögum nr. 44/2005 eru skv. 10. gr. laganna meðal annars allir 

samningar milli fyrirtækja, sem hafa það að markmiði eða af þeim leiðir að samkeppni sé 

takmörkuð, ólögmætir. Bann þetta tekur m.a. til samninga, samþykkta og samstilltra aðgerða 

sem hafa áhrif á verð, afslætti, álagningu eða önnur viðskiptakjör, með beinum eða óbeinum 

hætti, sbr. a lið 2. mgr. hennar. Þegar um er að ræða opinbert fyrirtæki eða fyrirtæki sem 

starfar að einhverju leyti í skjóli opinbers einkaleyfis eða verndar er Samkeppniseftirlitinu 

heimilt að mæla fyrir um fjárhagslegan aðskilnað, annars vegar á milli þess hluta rekstrar 

fyrirtækisins sem nýtur einkaleyfis eða verndar og hins vegar þess hluta rekstrar sem er í 

frjálsri samkeppni við aðra aðila. Þá er samtökum fyrirtækja skv. 12. gr. laganna óheimilt að 

ákveða samkeppnishömlur eða hvetja til hindrana sem bannaðar eru og skv. 14. gr. skal þess 

gætt að samkeppnisrekstur sé ekki niðurgreiddur af starfsemi sem nýtur einkaleyfis eða 

verndar. Þá getur samkeppniseftirlitið, skv. 15. gr. laganna, veitt undanþágu frá ákvæðum 10. 

og 12. gr. gegn ákveðnum skilyrðum uppfylltum sem nánar eru tilgreind í 15. gr. Að lokum 

getur samkeppniseftirlitið gripið til aðgerða, skv. 16. gr., gegn hvers konar athöfnum sem 

brjóta í bága við ákvæði samkeppnislaga.   

4.3.2 Fasteignaskattur 

Í lögum um skráningu og mat fasteigna nr. 61/2001 er kveðið á um að skrá skuli fasteignamat 

á allar fasteignir og meta allar fasteignir til verðs. Lögbundið er hvaða fasteignir eru 

undanþegnar fasteignamati en ráðherra getur í reglugerð undanþegið ákveðnar fasteignir eða 

tegundir fasteigna fasteignamati.  

Í lögum nr. 4/1995 um tekjustofna sveitarfélaga segir í 3. gr. að leggja skuli árlega 

fasteignaskatt á allar fasteignir sem metnar eru í fasteignamati 31. desember á næstliðnu ári 

samkvæmt fasteignaskrá og skal stofn til álagningar fasteignaskatts á allar fasteignir vera 

fasteignamat þeirra. Í ákvæðinu er svo gerð frekari grein fyrir skatthlutfallinu á mismunandi 

tegundum mannvirkja og lóða.  

Samkvæmt 4. gr. laganna þá greiðir eigandi skattinn nema um leigujarðir, leigulóðir eða 

önnur samningsbundin jarðarafnot sé að ræða. Þá greiðist skatturinn af ábúanda eða notanda 

og í 1. mgr. 5. gr. eru taldar upp þær fasteignir sem eru undanþegnar fasteignaskatti. 

Samkvæmt 2. mgr. sömu greinar er sveitarstjórn heimilt að veita styrki til greiðslu 

fasteignaskatts af fasteignum þar sem fram fer starfsemi sem ekki er rekin í ágóðaskyni, svo 

sem menninga-, íþrótta-, æskulýðs- og tómstundarstarfsemi og mannúðarstörf. Þó er 

sveitarstjórnum skylt að setja reglur um beitingu þessa ákvæðis.  

Í undantekningarákvæðum laganna er hvergi að finna heimild til sérstakrar lækkunar eða 

niðurfellingar fasteignaskatts á þekkingarfyrirtæki líkt og reglur EES-samningsins um 

ríkisstyrki og ívilnanir segja til um. Er því ljóst að ekki er til staðar lagalegt svigrúm til 

sérstakrar ívilnunar til iðnaðar- og þjónustufyrirtækja í formi lækkunar fasteignaskatts.  

4.3.3 Skattalöggjöf 

Í 2. gr. laga um tekjuskatt nr. 90/2003, er ítarleg upptalning á skattskyldu lögaðila. Í 4. gr. 

laganna er síðan að finna tiltekna aðila undanþegna þeirri skyldu að greiða tekju- og 

eignaskatt. Einnig er að finna ákvæði sem undanþiggja einstaka lögaðila skattskyldu. Það eru 

t.d. tryggingafélög eins og Viðlagatrygging Íslands, sbr. 22. gr. laga nr. 55/1992, ákveðnir 

þjónustuaðilar eins og Félagsstofnun stúdenta, sbr. 5. gr. laga nr. 33/1968 og sjóðir eins og 

Nýsköpunarsjóður atvinnulífsins, sbr. 16. gr. laga nr. 61/1997. Rétt er að geta þess að þetta er 

einungis brot af þeim félögum sem undanþiggja skattskyldu. Þess ber þó að geta að allir þessir 

aðilar eru annaðhvort opinberir eða hálfopinberir aðilar sem þýðir að í mörgum tilvikum féllu 

þeir undir undanþáguákvæði 1. tl. 4. gr. laga nr. 90/2003 um opinbera aðila sem undanþegnir 

eru skattskyldu.  

Með lögum nr. 65/1982 um skattskyldu lánastofnana var skattundanþága viðskiptabanka og 

sparisjóða felld niður. Er þeim aðilum því skylt að greiða tekjuskatt af öllum tekjum sínum, 

öfugt við það sem áður var. Árið 1992 var svo ákveðið að láta skattskylduna einnig taka til 

veðdeilda við innlánsstofnanir samvinnufélaga og opinberra fjárfestingarlánastofnana. Allir 

þeir, sem taka við fjármagni og lána í atvinnuskyni eru því skyldir að svara skatti af tekjum 

sínum af þeirri starfsemi, skv. fyrrgreindum lögum. 

Má því ráða að ekki sé að finna heimildir til undanþágu skattskyldu í öðrum tilvikum en til 

opinbera eða hálfopinbera aðila, félögum sem verja hagnaði sínum til almenningsheilla, 

lögaðilar sem sérstaklega eru undanskilin skatti í sérlögum sem og aðrir þeir sem nefndir eru í 

4. gr. laga nr. 90/2003. 

4.3.4 Stjórnsýsluréttur 

Samkvæmt jafnræðisreglu 11. gr. ssl. skulu stjórnvöld gæta samræmis og jafnræðis í lagalegu 

tilliti við úrlausn mála. Þetta þýðir að við ákvörðun ríkis og sveitarfélaga skal ríkja jafnræði 

við meðferð mála og tryggja samræmi í stjórnsýsluframkvæmd. Heimilt getur verið að breyta 

stjórnsýsluframkvæmd á tilteknu sviði að ákveðnum skilyrðum uppfylltum. Ef breyting er 

gerð á stjórnsýsluframkvæmd verður hún hins vegar að vera gerð á grundvelli málefnalegra 

sjónarmiða, breytingin verður að vera almenn þar sem óheimilt er að víkja í einstökum málum 

frá venjubundinni stjórnsýsluframkvæmd á lögmætum og frambærilegum sjónarmiðum. Þegar 

breytt er þekktri stjórnsýsluframkvæmd verður að taka tillit til réttmætra væntinga almennings 

og kynna breytinguna.  

4.3.5 Fjárfestingar erlendra aðila 

Í íslenskum lögum má finna ýmsar takmarkanir fyrir því að erlendir aðilar komi að 

fjárfestingum hér á landi, s.s. í einkahluta- og hlutafélagalögum nr. 138/1994 og 2/1995 og 

vísast þar í búsetuskilyrði, lögum um eignarrétt og afnotarétt fasteigna nr. 19/1966, lög um 

fjárfestingu erlendra aðila í atvinnuresktri nr. 34/1991, lög um atvinnuréttindi útlendinga nr. 

97/2002 svo einhver séu nefnd. Í lögum nr. 34/1991 segir í 2. tl. 4. gr. að erlendum aðila, sem 

öðlast eignarétt og afnotarétt yfir fasteign skv. ákvæðum laga um eignarrétt og afnotarétt 

fasteigna, sé heimilt að nýta jarðhita til beinnar notkunar í atvinnustarfsemi sinni innan þeirra 

takmarkana sem fram koma í orkulögum. Í 5. tl. sömu greinar segir jafnframt að erlendum 

aðila sé heimilt að öðlast eignarrétt og afnotarétt yfir fasteign til beinnar notkunar í 

atvinnustarfsemi sinni skv. ákvæðum laga um eignarrétt og  afnotarétt fasteigna. Í lögunum er 

fyrst og fremst settar takmarkanir á fjárfestingu erlendra aðila í fiskveiði og vinnslu, 

virkjunarrétti, orkuvinnslu og dreifingu, ásamt eignaraðild í flugrekstri.  

5 Fjárfestingarsamningar  

Fjárfestingarsamningar eru ívilnandi samningar sem gerðir eru á milli opinberra aðila og 

lögaðila. Innan EES svæðisins gildir samræmdur lagarammi um ívilnanir vegna fjárfestinga 

sem takmarkar heimildir stjórnvalda til að veita ríkisstyrki til nýfjárfestinga. Meginreglan er 

sú að bann er lagt við veitingu ríkisaðstoðar sem er til þess fallin að raska samkeppni, líkt og 

áður hefur komið fram en eru þó undantekningar þar á. Ef aðstoðin er t.a.m. á grundvelli 

byggðaraðstoðar þá má einungis gera slíka samninga vegna verkefna á 

atvinnuþróunarsvæðum sem þýðir m.a. að hér á landi má ekki gera fjárfestingarsamning 

vegna verkefnis á höfuðborgarsvæðinu.  

Einungis er heimilt að veita ívilnun upp að tilteknu hlutfalli af upphæð fjárfestingar sem 

reiknuð er í hlutfalli við fjárfestingarkostnað verkefnis að frádregnum fjármagnskostnaði og ef 

fjárfestingarkostnaður er umfram 50 milljónir evra lækkar hlutfall leyfilegrar hámarksaðstoðar 

í samræmi við heildarfjárfestingarkostnað. Það er því ekki sjálfgefið að heimilt sé að veita 

verkefnum ívilnanir sem nema 15% af fjárfestingarkostnaði.
147

 

ESA hefur eftirlit með veitingu fjárfestingarsamninga sem og endanlega ákvörðunartöku yfir 

réttmæti samninganna. Helsti tilgangur með gerð fjárfestingarsamninga er að tryggja 

viðskiptaumhverfið til langs tíma, þá helst er varða skatta og gjöld. Slíkir samningar eru nær 

oftast gerðir til 10 ára í senn en hér áður fyrr var heimild til þess að gera slíka samninga til 20 

ára eða þar til ESA lagðist gegn svo löngum samningum.  

Í næstu köflum verður grundvöllur fjárfestingarsamninga á Íslandi kannaður, svokallaðar 

hópundanþágureglugerðir skoðaðar, annars vegar reglugerð á sviði minniháttaraðstoð og 

einnig ný reglugerð sem höfundi finnst afar áhugaverð um ríkisaðstoð sem undanþegin er 

tilkynningarskyldu. Að lokum verða brottfallin lög um ívilnanir krufin sem og frumvarp til 

nýrra laga um sama efni skoðuð. 

5.1 Mikilvægi og nauðsyn ívilnana 

Erlendar fjárfestingar hafa aukist til muna um heim allan á síðustu áratugum. Margar ástæður 

eru fyrir því og má einna helst nefna afnám hindrana sem áttu sér stað fyrir síðustu aldamót. 

Afnám hindrananna skilaði sér m.a. í lægri flutnings- og samskiptakostnaði og aukinni 

efnahagslegri velsæmd. Með aukinni erlendri fjárfestingu hefur þó einnig skapast meira 

svigrúm fyrir harðari samkeppni milli landa. Erlendar fjárfestingar skila, í flestum tilvikum, 

miklum hagnaði inn í þjóðarbúið sem hefur í kjölfarið jákvæði áhrif á landsframleiðslu þess 

lands sem tekur við henni. Fjárfestingin sjálf hefur einnig ýmis verðmætaáhrif svo sem 

nýsköpun, þekkingu, viðskiptatengsl, atvinnuþróun, skatttekjur og aukið fjármagnsflæði. 

Ísland hefur upp á marga kosti að bjóða með tilliti til fjárfesting og má nefna orkuauðlindir 

landsins, mjög svo hagstætt raforkuverð, hátt menntunarstig vinnuafls, nægt landrými, góð 

hafnarskilyrði, fríverslunarsamninga
148

 og svona mætti lengi telja.
149

  

Í kjölfar fjármálakreppunnar, sem reið yfir landið haustið 2008, varð talsverður samdráttur í 

fjárfestingum m.a. vegna skuldsetningar fyrirtækja og skorts á lánsfjármagni. Frá árinu 2011 

hefur verg landsframleiðsla aukist jafn og þétt og fjárfestingarverkefnum fjölgað sem þó eru 

enn í sögulegu lágmarki. Hætt er við því að hagkerfið verði keyrt áfram á innlendri eftirspurn 

sem leitt getur til þess að þjóðhagslegur sparnaður mun minnka og viðskiptaafgangur snúast í 

halla ef ekki verður spornað við þeirri þróun með því að auka fjárfestingu sem gefur af sér 

útflutningstekjur til framtíðar og viðheldur eðlilegum vexti í hagkerfinu.
150

  

Með nýfjárfestingum er hægt að bæta stöðu landsbyggðarinnar til muna og því mikilvægt að 

stjórnvöld hafi heimildir til að veita ívilnanir til að beina nýfjárfestum á þau svæði sem 

heimilt er að veita ívilnanir til samkvæmt byggðarkorti, til að styðja við þróun þeirra. 

Byggðakort er kort af Íslandi sem samþykkt er af ESA þar sem fram kemur á hvaða svæðum á 

Íslandi er heimilt að veita byggðaaðstoð og að hvaða marki slík aðstoð er heimil. Samkvæmt 

byggðakorti fyrir Ísland er heimilt að veita ríkisstyrki vegna fjárfestingarverkefna á 

landsbyggðinni í þremur kjördæmum, þ.e. Norðvestur-, Norðaustur- og Suðurkjördæmi. Þessi 

svæði koma til vegna mikillar og viðvarandi fólksfækkunar sem hefur átt sér stað innan 

smærri byggðakjarna og dreifbýla innan þessara kjördæma. Slík fækkun á sér almennar 

skýringar svo sem auknar kröfur um þjónustu og hækkandi menntunarstig sem og samdráttur, 

samþjöppun og tæknibreytingar í landbúnaði og sjávarútvegi. Það er því ljóst að verulegs mun 

gætir á milli höfuðborgarsvæðisins og landbyggðarinnar hvað var möguleika til 

atvinnusköpunar, vaxtar atvinnulífsins sem og ýmis önnur gæði. Tilgangur ívilnana á 

landsbyggðinni er því til að styrkja byggð í landinu með nýsköpun og atvinnuþróun. Við það 

skapast ný áhugaverð störf sem höfða meira til fólks sem hlotið hafa háskólamenntun. 

Aðalatriðið er því að efla menntun á landsbyggðinni og auka jafnframt framboð á 

áhugaverðum, krefjandi og vel launuðum störfum sem hæglega má bæta með auknum 

nýfjárfestingum.
151

  

5.2 Byggðaaðstoð 

Í 1. tl. 3. gr. frumvarps til laga um ívilnanir til nýfjárfestinga á Íslandi, sem lagt var fyrir 

Alþingi á 144. löggjafarþingi 2014-2015, segir að byggðaaðstoð sé ríkisaðstoð sem veitt er 

með heimild í c-lið 3. mgr. 61. gr. EES-samningsins til að efla byggðaþróun og efnahagslíf á 

ákveðnu landsvæði í samræmi við samþykkt byggðakort. Þá gefur ESA einnig út leiðbeinandi 

reglur um svæðisbundna byggðaaðstoð til fyllingar ákvæða EES-samningsins og tóku nýjar 

leiðbeiningar, fyrir árin 2014-2020, gildi 1. júlí 2014.
152

  

Byggðaþróun á Íslandi hefur verið mikið til umræðu síðustu áratugi. Stjórnvöld hafa ráðist í 

margþættar aðgerðir til að sporna við fólksfækkun og neikvæðri þróun á landsbyggðinni. 

Margar þessara aðgerða hafa hins vegar skilað takmörkuðum árangri og einkennast fremur af 

varnarviðbrögðum til að tryggja stöðugt ástand út frá óbreyttum atvinnuháttum í stað sóknar 

til nýrra átta á grundvelli nýsköpunar og öflunar nýrrar þekkingar. Notast má við 

svæðisbundna aðstoð
153

 til að beina sjónum fyrirtækja að svæðum sem eiga undir högg að 

sækja sökum einangrunar, fjarlægðar og annarra þátta. Sértækar ívilnanir sem þessar miða 

beint að því að örva nýja fjárfestingu og eru oft til þess gerðar að laða að erlenda fjárfestingu. 

Ívilnanir til erlendra fjárfesta virðast því vera eitt af þeim verkfærum sem hægt er að notast 

við til atvinnuuppbyggingar á svæðum sem búa við neikvæðan hagvöxt. Reglur ESA um 

ívilnanir snúast í raun um að því vanþróaðri sem svæðið er því hærri má ívilnunin vera.
154

  

Þau atriði sem helst stjórna ívilnunarsamningum eru staðsetning, eðli verkefnis, fjárfesting á 

fastafjármunum, mögulegur efnahagslegur ávinningur, hver iðnaðurinn er og stærð fyrirtækis, 

svo eitthvað sé nefnt. Hafa verður í huga að tilgangur ívilnana á að vera að örva fjárfestingu 

sem hefur auðgandi áhrif, þ.e. fjárfesting sem eykur innstreymi erlends fjármagns inn í landið. 

Það virðist þó ekki alltaf vera raunin.
155

Þegar ráðist er í það verk að gera nýjan fjárfestingarsamning þarf að skoða vel eðli 

verkefnisins og hvernig einstaka þættir í verkefninu vinna saman. Verkefni sem fjárfestir 

mikið í fastafjármunum er augljóslega fjárfrekt á meðan hráiðnaður kallar á vinnuafl, 

rannsóknarverkefni kalla á þekkingu og svo framvegis. Til viðbótar þarf að sýna fram á að 

hinir jákvæðu þættir ívilnananna, sem felast fyrst og fremst í eflingu byggðar og atvinnulífs, 

séu ríkari en neikvæðu þættir þeirra sem felast í röskun á samkeppni. Aðstoðin þarf því að 

vera bæði nauðsynleg
156

 til að tiltekið verkefni komist á laggirnar og ekki meiri en nauðsyn 

ber til þ.e. hófleg
157

. Því þarf að skilgreina hvers konar verkefni séu æskileg, greina þau og 

semja einskonar ívilnunarpakka sem hentar.
158

  

5.3 Aðstoð á mismunandi grundvelli  

Þó byggðaaðstoð sé einn af grundvöllum fyrir veitingu ívilnana hér á landi þá eru ýmsar aðrar 

ívilnanir sem koma til skoðunar sem hvati til nýfjárfestinga. Má þar nefna ríkisaðstoð vegna 

kostnaðar við þjálfun og menntun starfsfólks, ríkisaðstoð vegna fjárfestingar lítilla og 

meðalstórra fyrirtækja óháð staðsetningu verkefna og ríkisaðstoð til rannsóknar- og 

þróunarverkefna og umhverfisverkefna. Sérstakar reglur gilda um hverja og eina gerð af 

ríkisaðstoð innan Evrópusambandsins sem einnig eiga við Ísland vegna almennra 

ríkisstyrkjaákvæða EES-samningsins.
159

  

Þá eru samningar um ríkisaðstoð einnig gerðir á grundvelli aðstoðar við sjóflutning, aðstoðar 

til rekstarfélaga skipa, aðstoðar til flugvalla og flugfélaga, aðstoðar til kvikmynda og annarra 

hljóð- og myndverka sem og aðstoðar við hraðar dreifingu breiðbands svo eitthvað sé nefnt.
160

 

Fer það svo eftir þörfum hver ríkis hvort ríkisaðstoð sé heimil og þá á hvaða grunvelli. 

5.4 Reglugerð um ríkisaðstoð sem undanþegin er tilkynningarskyldu 

Þann 1. júlí 2014 tók í gildi, innan Evrópska efnahagssvæðisins, reglugerð um almenna 

hópundanþágu
161

 sem veitir aðildarríkjum rétt til að veita fyrirtækjum ríkisaðstoð á tilteknum 

sviðum án þess að leita þurfi samþykkis ESA. GBER
162

 reglugerðin, eins og hún er kölluð, 

kemur í stað eldri reglugerðar frá 2008
163

 en hefur verið bætt við hana nýjum flokkum 

aðstoðar sem heimilar eru. Í gömlu gerðinni var að finna tilgreiningu flokka aðstoðar, 

hámarks aðstoðarhlutföll sem og að kveðið var á um gagnsæi í veitingu aðstoðar.
164

 Nýjir 

flokkar sem bætast við með tilkomu nýju reglugerðarinnar eru m.a. aðstoð vegna lagningar 

háhraðanets, menningar og varðveislu menningararfleifðar, orkugrunnvirkja, hljóð- og 

myndmiðlaverka, grunnvirkja á sviði tómstunda og aðstoð til að bæta tjón vegna tiltekinna 

náttúruhamfara. Þá eru eldri flokkar sem haldast inn í heimildarákvæði reglugerðarinnar eins 

og byggðaaðstoð, aðstoð til umhverfisverndar og aðstoð til menntunar.
165

 

Með tilkomu þessarar nýju reglugerðar er gert ráð fyrir að flest öll ríkisaðstoð sem veitt er hér 

á landi falli þar undir, þ.e. aðeins allra stærstu verkefnin sem veitt er aðstoð til sæti venjulegri 

meðferð ríkisaðstoðar skv. EES-samningnum. Aðildarríkjum eins og Íslandi er veitt töluvert 

meira svigrúm til veitingar ríkisaðstoðar án þess að fá tilskilið leyfi frá ESA sem skilar sér 

m.a. í styttri tíma fyrir umsóknaraðila að fá niðurstöðu um hvort aðstoð verði veitt eða ekki. 

Eftirlitið verður ekki jafn strangt, þ.e. engin eiginleg tilkynningarskylda er inn til ESA við 

veitingu aðstoðar, heldur er staðlað eyðublað sem fylla þarf út og skrá allar þær 

grunnupplýsinga sem snúa að málinu, t.a.m. upphæð aðstoðar og svo framvegis, sem síðan er 

skilað inn til ESA.
166

  

Í reglugerðinni er að finna viðmiðunarfjárhæðir um það hvenær aðstoðin verður 

tilkynningarskyld. Fjárhæðirnar eru misháar eftir tegund aðstoðar, hvað byggðaaðstoð varðar 

þá er þakið 100.000.000 evrur að hámarki á verkefni. Það eru þó verkefni sem aldrei falla 

undir GBER reglugerðina en það eru t.d. verkefni með fjárveitingu yfir 150.000.000 evra, 

starfsemi sem tengist útflutningi, landbúnaði eða sjávarútvegur.
167

 

Nýja GBER reglugerðin verður án efa hornsteinn ríkisaðstoðar í komandi framtíð. 

Reglugerðin nær yfir nánast alla flokka ríkisaðstoðar og verður því einfaldara fyrir aðildarríki 

að veita ríkisaðstoð í framtíðinni sem fellur undir gildissvið reglugerðarinnar. Það eru þó tvö 

atriði sem velta má fyrir sér. Annars vegar er það að enn hefur ekki fengist reynsla á 

reglugerðina, hversu gagnleg hún muni vera þeim ríkjum sem munu ekki geta öðlast þá 

lögvissu sem tilkynning ríkisaðstoðar ber með sér, og hins vegar er ekki hægt að útiloka þann 

möguleika að aðildarríki muni freistast til að misnota þetta aukna svigrúm sem þeim hefur 

verið gefið með því að fella undir hana aðstoð sem annars telst til ósamrýmalegrar aðstoðar 

innri markaðarins. Það er þó stjórnvalda að ákveða hvort þeir vilji taka slíka áhættu því ESA 

hefur heimildir til að kynna sér ákveðna styrkveitingu enn frekar og er það þá stjórnvalda að 

vera með öll tilskilin gögn á reiðum höndum líkt og um venjulega umsókn um ríkisaðstoð 

væri að ræða. Með þessum breytingum getur þó ESA tekið með skilvirkari hætti á eftirliti 

með stærri verkefnum sem meiri ógn stafar af á samkeppnismarkaðinum.
168

   

5.5 Fjárfestingarsamningar á Íslandi 

Fjárfestingarsamningar hafa verið gerðir á Íslandi allt frá því að stóriðja fór að skjóta upp 

kollinum hér eða allt frá árinu 1966. Veiting ívilnana vegna fjárfestinga var þó almennt séð 

ómarkviss og takmörkuð þá helst í samanburði við nágrannaþjóðir okkar. Árið 1966 gerði 

íslenska ríkið fjárfestingarsamning við Swiss Aluminium Ltd. og var sá samningur gerður 

með heimild í sérlögum nr. 76/1966 um lagagildi samnings milli ríkisstjórnar Íslands og 

Swiss Aluminium Ltd., um álbræðslu við Straumsvík. Um var að ræða uppbyggingu álversins 

í Straumsvík og var í þeim lögum kveðið á um ívilnanir í formi frávika frá almennum 

skattareglum. Árið 2006 féllu þau frávik þó úr gildi, að ósk álversins sjálfs, vegna m.a þess að 

viðskiptaumhverfi var orðið mun samkeppnisdrifnara en áður og tekið það miklum 

breytingum til batnaðar að sögn stjórnenda álversins að þeir töldu það hagstæðara að laga sig 

að íslenskum skattalögum.
169

 Þá var gerður samningur við járnblendiverksmiðjuna á 

Grundartanga sem fól í sér skattalega hagræðingu fyrir félagið, samningar við álverin á 

Grundartanga, í Reyðarfirði og í Helguvík sem fólu í sér ívilnanir er tengdust 

tekjuskattshlutfalli, heimildir til að fyrna eignir að fullu, undanþágur frá iðnaðarmálagjaldi, 

markaðsgjaldi og rafmagnsöryggisgjaldi sem og sérreglur sem varðaði stimpilgjöld, 

skipulagsgjöld og fasteignaskatta. Þá voru einnig ýmis öryggisákvæði varðandi upptöku nýrra 

skatta. Einnig voru gerðir samningar um endurgreiðslu 20% af framleiðslukostnaði við 

kvikmyndagerð sem og samningur um að alþjóðleg viðskiptafélög greiddu töluvert lægri 

tekjuskatt heldur en hið almenna skatthlutfall var.
170

  

Slíkur samningur var t.a.m. ein af aðal forsendum þess að fyrirtækið Alcoa hóf svo viðamikið 

verkefni hér á landi árið 2003. Tilgangur samningsins var að treysta á fjárfestinguna til lengri 

tíma litið, með hag beggja samningsaðila að leiðarljósi, þ.e. að rekstrarumhverfi þess væri 

skýrt en jafnframt að það legði sitt af mörkum til uppbyggingar í samfélaginu.
171

  

Það var svo árið 2010 sem fyrsta rammalöggjöfin um ívilnanir til nýfjárfestinga var samþykkt, 

lög nr. 99/2010, sem þó eru brottfallinn í dag. Á grundvelli þeirra laga voru gerðir 6 

fjárfestingarsamningar við hin ýmsu fyrirtæki. Fyrirtækin eru af margvíslegum toga og má þar 

nefna kísilmálmverksmiðju, álþynnuverksmiðju, gagnaver og fiskvinnslu svo eitthvað sé 

nefnt.
172

 Þó hafa verið gerðir fleiri samningar síðan að lög nr. 99/2010 féllu úr gildi og einnig 

á meðan. Það var t.a.m. gerður fjárfestingarsamningur við þýskt fyrirtæki að nafni PCC, 

vegna byggingu kísilvers í landi Bakka fyrir utan Húsavík, á grundvelli laga nr. 52/2013 

vegna þess að stjórnvöld mátu það svo að ganga þyrfti lengra en lög nr. 99/2010 heimiluðu 

vegna ívilnana til fyrirtækisins.
173

 Samtals voru því gerðir 11 fjárfestingarsamningar frá 

setningu laga nr. 99/2010 til haustmánaða 2014, þegar verkefni þetta var skrifað, ýmist á 

grundvelli laganna sjálfra eða sérlaga.
174

 

Þó hefur ESA, líkt og áður var greint frá, ákvarðað 5 samninga sem gerðir voru á grundvelli 

laga nr. 99/2010 ólögmæta og þeim fyrirtækjum sem styrkina hlutu gert að greiða þá til baka.  

5.6 Ívilnanir vegna nýfjárfestinga 

Með vísan í ofangreint þá teygja ívilnanir til nýfjárfestinga á Íslandi sig allt til ársins 1966. 

Það var þó ekki fyrr en 2010 sem fyrsta rammalöggjöfin var sett á því sviði. Var henni ætlað 

að geyma regluverk þess hvernig veita ætti ívilnanir til fyrirtækja á nýfjárfestingamarkaði til 

að efla ávinning þjóðarbúsins. Áhersla var lögð á svæðisbundna fjárfestingaraðstoð sem fólst í 

því að veita aðstoð á aðstoðarhæfum svæðum samkvæmt samþykktu byggðarkorti en einnig 

aðstoðarkerfi í þágu lítilla, nýstofnaðra fyrirtækja. Með tilkomu löggjafarinnar var 

samkeppnishæfni Íslands efld til muna hvað varðar erlendar fjárfestingar og stjórnvöldum gert 

auðveldara fyrir að laða að fjárfesta vegna þeirrar sérstöðu sem landið hefur uppá að bjóða. 

5.6.1 Lög nr. 99/2010 um ívilnanir vegna nýfjárfestinga á Íslandi 

Með lögum nr. 99/2010 um ívilnanir vegna nýfjárfestinga á Íslandi, sem féllu úr gildi í lok árs 

2013, var lögð til heildstæð rammalöggjöf um ívilnanir til nýfjárfestinga sem stjórnvöldum og 

undirstofnunum væri heimilt að veita á grundvelli fjárfestingarsamninga að uppfylltum 

ákveðnum skilyrðum. Með lögunum var heimilt að veita fyrirtækjum afmarkaðar ívilnanir ef 

sannað þætti að starfsemi félagsins hefði í för með sér umtalsverðan ávinning fyrir 

þjóðarbúið.
175

  

Með setningu laganna var horfið frá því fyrirkomulagi sem áður tíðkaðist þ.e. að gera sértæka 

fjárfestingarsamninga vegna einstakra verkefna á grundvelli sérlaga frá Alþingi og samþykkis 

ESA. Hafði það fyrirkomulag ekki reynst nógu vel þar sem það þótti meðal annars tímafrekt 

og ekki bjóða upp á nægjanlegan sveigjanleika til að mæta ólíkum fjárfestingarverkefnum. 

Fram til setningu laganna var ívilnunum sem efla áttu fjárfestingu á Íslandi ekki beitt með 

markvissum hætti heldur frekar til að bregðast við einstaka verkefnum eða hugmyndum sem 

upp komu á hverjum tíma.
176

  

Markmið laganna var að efla nýfjárfestingu í atvinnurekstri, samkeppnishæfni Íslands og 

byggðarþróun með því að tilgreina hvaða ívilnanir væri heimilt að veita vegna nýfjárfestinga 

hér á landi og hvernig þeim skyldi beitt.
177

 Þetta var allt í samræmi við stjórnarsáttmála 

ríkisstjórnarinnar þar sem lögð var áhersla á að ná góðum og jöfnum hagvexti sem væri 

forsenda fyrir nýjum efnahagslegum og félagslegum stöðugleika á Íslandi með því að stuðla 

að beinum erlendum fjárfestingum. Ríkisstjórnin vildi leggja helstu áhersluna á sóknarfæri 

Íslands í umhverfisvænum iðnaði og ýta þar undir fjárfestingar með tímabundnum 

ívilnunum.
178

Með lögum nr. 99/2010 var því komið á skilvirkt kerfi sem sýndi með augljósum hætti hvaða 

ívilnandi kjör væru í boði vegna nýfjárfestinga hér á landi og jók það því möguleika, með 

gagnsæjum og markvissum hætti, á því að fá fjölbreytta nýfjárfesta til landsins. Með 

lagasetningunni var samkeppnishæfni Íslands, hvað varðar erlenda fjárfestingu, efld til muna 

og var því Íslandi gert betur kleift að nýta þá sérstöðu sem landið hafði upp á að bjóða í 

alþjóðlegu tilliti.
179

 

Áður en lög nr. 99/2010 tóku gildi var fyrirkomulagið bæði ógreiðfært og seinlegt þar sem að 

við gerð hvers fjárfestingarsamnings var þörf á setningu sértækra heimildarlaga frá alþingi 

sem síðan voru yfirfarin af ESA. Gat þetta ferli tekið allt upp undir 2 ár og urðu því ákveðin 

kaflaskipti með setningu rammalaganna, hvað styttingu ferlisins varðar.
180

  

Ströng skilyrði voru fyrir veitingu ívilnana sem voru að finna í 5. gr. laganna og var það 

meðal annars að sérstakt félag væri stofnað utan um fjárfestingarverkefnið eða það væri hið 

minnsta íslenskt útibú eða umboðsskrifstofa félags sem skráð væri í aðildarríki EES, að fyrir 

lægi greinargóðar upplýsingar um viðkomandi fjárfestingarverkefni, þá aðila sem stæðu að 

því og hvernig fjármögnun yrði háttað. Þá var mikilvægt að fyrirhugað fjárfestingarverkefni 

væri ekki hafið áður en ívilnunarsamningur væri undirritaður og þar með að sýnt væri fram á 

að veiting ívilnunar væri grundvöllur þess að fjárfestingarverkefnið yrði að veruleika hér á 

landi. Þá tóku skilyrðin á eigin fjármagni, árlegri veltu og lágmarki ársverka, svo eitthvað sé 

nefnt.
181

 ESA hóf hins vegar formlega rannsókn þann 30. apríl 2013 á veitingu ríkisaðstoðar á 

grundvelli laga nr. 99/2010 og voru í kjölfarið ekki veittir frekari styrkir á grundvelli þeirra.
182

 

En líkt og áður segir féllu lögin úr gildi í lok árs 2013 og var í kjölfarið ráðist í gerð annars 

frumvarps og almennt tekið mið af þeim athugasemdum og ábendingum sem ESA hafði 

frammi varðandi veitingu ríkisstyrkja og framkvæmd laga nr. 99/2010. Frumvarpið var lagt 

fyrir Alþingi á haustdögum 2014 og var með því lögð til heildstæð löggjöf sem ætlað var að 

mynda ramma utan um þær ívilnanir sem stjórnvöldum og sveitarfélögum væri heimilt að 

veita vegna nýfjárfestinga á Íslandi. Markmiðið með frumvarpinu er að örva og efla 

nýfjárfestingu í atvinnurekstri á Íslandi en í grunninn byggist frumvarpið á lögum nr. 99/2010. 

Tilgangurinn með frumvarpinu, eins og fyrri rammalöggjöf, er að gera fyrirkomulag þessara 

mála skilvirkara og hraðvirkara með því móti að ekki þurfti að setja sérlög á Alþingi og fá 

samþykki ESA fyrir hverju verkefni fyrir sig.
183

  

5.6.2 Frumvarp til laga um ívilnanir til nýfjárfestinga á Íslandi 

Þann 9. september 2014 var lagt fyrir Alþingi annað frumvarp til laga um ívilnanir til 

nýfjárfestinga á Íslandi. Frumvarpið kveður á um heilstæða lagasetningu um ívilnanir vegna 

fjárfestinga á Íslandi og er til þess gert að halda utan um m.a. hvaða ívilnunum stjórnvöldum 

og eftir atvikum sveitarfélögum er heimilt að veita nýfjárfestingar verkefnum og er það í 

grunninn byggt á brottföllnum lögum nr. 99/2010 líkt og fyrr var greint frá.
184

  

Við gerð frumvarpsins var unnið úr ábendingum og athugasemdum ESA um veitingu 

ríkisstyrkja hér á landi sem og vegna brottfallinna laga nr. 99/2010. Aðalmarkmið laganna var 

að efla og styrkja fjárfestingu í atvinnurekstri á Íslandi með því að veita með þægilegum, 

aðgengilegum og gegnsæjum hætti upplýsingar um hvaða ívilnanir stjórnvöld og sveitarfélög 

hefðu heimildir til að veita til fjárfestingarverkefna svo að allir sætu við sama borð þegar til 

veitingu slíkra ívilnana kæmi. Þá er það einnig markmið frumvarpsins að auka 

samkeppnishæfni Íslands og þar með auka líkur á að fá til landsins fjölbreytta nýfjárfestingu. 

Stjórnvöld þeirra landa sem Ísland er aðallega í samkeppni við um nýfjárfestingar bjóða flest 

upp á ívilnanir og styrki til handa nýfjárfestum. Það er því grundvallaratriði að Ísland veiti 

samskonar ívilnanir ef landið á að vera samkeppnishæft á þessum markaði.  

5.6.3 Veiting fjárfestingarsamninga 

Nefnd á vegum atvinnuvega- og nýsköpunarráðuneytisins fer með veitingu ívilnana til 

nýfjárfestinga. Nefndin er stjórnsýslunefnd og gilda almenn ákvæði ssl. og aðrar reglur 

stjórnsýsluréttarins, eftir því sem við getur átt, um skipan hennar og starfsemi.
185

  

Ráðherra skipar þriggja manna nefnd, jafnmarga til vara, sem skulu hafa menntun í lögfræði 

eða hagfræði og sérþekkingu á sviði fjárfestinga. Sá ráðherra sem fer með tekjuöflun ríkisins 

og ráðherra sem fer með málefni fjárfestinga í atvinnurekstri tilnefna sinn mann hvor, sá þriðji 

er skipaður án tilnefningar sem jafnframt skal vera formaður nefndarinnar. Eins skal farið að 

um skipun varamanna. Hlutverk nefndarinnar er að fara yfir umsóknir um ívilnanir til 

nýfjárfestinga á Íslandi og gera tillögu til ráðherra um afgreiðslu þeirra.
186

  

Hlutverk nefndarinnar er að fara yfir umsóknir sem berast um ívilnanir vegna nýfjárfestinga á 

Íslandi og leggja mat á þær auk þess að kalla eftir nauðsynlegum upplýsingum um verkefnið 

ef þess þarf. Nefndin gerir síðan tillögu til ráðherra um afgreiðslu umsókna. Nefndinni er 

skylt að hafa samráð við sveitarfélög, í tengslum við aðkomu þeirra að fyrirhuguðum  

fjárfestingarverkefnum, ef þau eru staðsett innan umdæma þeirra. Við matið á umsóknum um 

ívilnanir til nýfjárfestinga hefur nefndin heimild til þess að leita til sérfróðra aðila og afla álits 

hvað varðar þætti sem að umsókninni snúa.
187

  

Þegar nefndin telur málið nægjanlega upplýst skal það upplýsa um úrskurð sinn svo fljótt sem 

verða má. Ef ráðherra samþykkir umsókn er tilboð ráðherra unnið í formi draga að 

fjárfestingasamningi og sent til umsækjanda. Í kjölfarið er samningur gerður, hann 

undirritaður og birtur í stjórnartíðindum. Reglurnar eru settar af nefndarmeðlimum sjálfum en 

öðlast þó ekki gildi nema við samþykki ráðherra og birtingu þeirra í stjórnartíðindum.
188

6 Norrænn réttur 

Flest þau ríki sem eru í samkeppni við Ísland um nýfjárfestingar bjóða upp á einhvers konar 

ívilnanir og/eða styrki. Ljóst þykir að ef Ísland ætlar sér að vera samkeppnishæft um 

nýfjárfestingar verður að vera gott og aðsóknarvert ívilnunarkerfi sem gerir fjárfestum það 

kleift að nýta þá sérstöðu sem landið hefur upp á að bjóða í alþjóðlegu tilliti.
189

  

Það er alls ekkert nýtt á nálinni að ríki beiti ívilnunum til þess eins að hvetja til nýfjárfestinga 

og beina þeim á tiltekin svæði, hefur það verið gert svo áratugum skipti. Samkeppnin er því 

hörð milli ríkja og setið er um bestu fjárfestingakostina. Ljóst þykir að samkeppnin harðni 

næstu ár frekar en að minnka en er Ísland þá í góðri stöðu hvað varðar áhugaverða kosti fyrir 

fjárfesta. Má þar nefna endurnýjanlega orku á samkeppnishæfu verði, gott afhendingaröryggi 

rafmangs, landrými, vatnsauðlindir og vel menntaðan og öflugan mannauð.
190

  

Á Norðurlöndunum er engin sameiginleg stefna hvað varðar ívilnanir til erlendra fjárfesta 

enda aðstæður þeirra gjörólíkar og grundvöllur aðstoðar því mismunandi, þó svo löndin séu 

öll aðilar að EES-svæðinu og starfi því innan regluverks þess. Ef litið er t.a.m til Danmerkur 

þá veita þeir engar eiginlegar ívilnanir en þess í stað veitir ríkið erlendum aðilum auðvelt 

aðgengi að rannsóknum, rannsóknarstyrkjum, háskólum og hámenntuðum mannauð. Erlend 

fyrirtæki sem hefja starfsemi í Danmörku verða sjálfkrafa jafn rétthá og dönsk fyrirtæki að því 

leitinu til að geta sótt um alla sömu aðstoð og innlend fyrirtæki. Þá er það mikill kostur að 

Danmörk hefur landtengingu við mið-Evrópu og hefur upp á að bjóða háþróað 

rannsóknarumhverfi.
191

   

Svíþjóð býður hins vegar upp á umtalverðar ívilnanir fyrir erlenda fjárfestingu. Sem dæmi um 

hvað sé í boði eru fjárfestingarstyrkir, leigustyrkir, styrkir fyrir ráðgjöf, þjálfunarstyrki og 

vöruþróunarstyrki svo eitthvað sé nefnt. Þá bjóðast erlendum fyrirtækjum einnig styrkur fyrir 

hvert nýtt starf sem það skapar með fjárfestingu sinni og er styrkurinn veittur í allt að þrjú ár 

eða þar til ákveðnu styrk hámarki er náð.
192

 Ívilnanirnar ná þó einungis til ákveðinna svæða 

Svíþjóðar, þ.e. svæðisbundnir styrkir, og reiknast sem hlutfall af fjárfestingarkostnaði eða 

launakostnaði. Hámark ívilnunar er háð stærð viðkomandi fyrirtækis, staðsetningu verkefnis 

og hvers eðlis fjárfesting er, þó er þak sett á við 50% af fjárfestingarkostnaði.
193  

Finnland býður einnig upp á umtalsverðar ívilnanir fyrir erlendar fjárfestingar meðal annars 

þróunarstyrki, styrki til sprotafyrirtækja, flutningsstyrki, orkustyrki, þjálfunarstyrki, 

skattaafslátt í formi hærra fyrningarhlutfalls vegna fastafjármuna, ríkislána og rannsóknar og 

þróunarstyrkja. Með þessu öfluga styrkjakerfi Finna hefur skapast mikil gróska í uppbyggingu 

nýrra fyrirtækja, innlendra jafnt sem erlendra sem hafa haslað sér völl á finnskum markaði.
194

 

Aðstoðin er þó háð stærð viðkomandi fyrirtækis og staðsetningu verkefnis og má hún ekki 

nema meiru en 35% af heildar fjárfestingarkostnaði.
195

7 Niðurstöður 

Meginmarkmið ritgerðarinnar var að kafa ofan í hvað felst í hugtakinu ríkisaðstoð, í þeirri 

víðu mynd sem aðstoðin birtist í, og fjalla um þær fjöldamörgu takmarkanir sem eru á 

beitingu hennar.  

Innan aðildarríkja Evrópusambandsins og Evrópska efnahagssvæðisins gildir sameiginlegur 

lagarammi utan um veitingu ríkisaðstoðar. Hugtakið er víðtækt og nær til hvers kyns íhlutunar 

fyrir tilstilli ríkis, sem felur í sér fjárhagslega byrði fyrir ríkið til hagsbóta styrkhafa, form 

ríkisaðstoðarinnar skiptir því ekki máli heldur efni hennar og tilgangur. Auk þess þarf 

aðstoðin að vera til þess fallin að raska samkeppni á einhvern hátt, ívilna ákveðnum 

fyrirtækjum eða framleiðslu ákveðinna vara og þarf að hafa áhrif á viðskipti milli 

samningsaðila.  

Það var ekki fyrr en við innleiðingu EES-samningsins, með lögum nr. 2/1993, sem ákvæði um 

ríkisstyrki komu fyrst fram í íslenskum lögum. Með innleiðingu samningsins í íslenskan rétt 

varð Ísland hluti að innri markaðinum og þar með hinu svokallaða fjórfrelsi eða frjálsu flæði 

vöruflutninga, launamanna, þjónustu og fjármagns. Í kjölfarið varð Ísland jafnframt 

skuldbundið til að fylgja þeim lagaramma sem EES-samningurinn hafði að geyma um 

ríkisaðstoð og varð það til þess að hendur stjórnvalda voru bundnar við veitingu aðstoðar 

samkvæmt samningnum. Ísland var orðið partur af stóru einsleitu aðstoðarkerfi og laut þar 

með eftirliti ESA.  

Samkvæmt ákvæði 1. mgr. 61. gr. EES-samningsins ríkir almennt bann við veitingu 

ríkisstyrkja og miðar það að því að koma í veg fyrir að aðildarríki veiti ósanngjarna aðstoð 

sem raskað geti samkeppni innri markaðarins, nema við tilteknar aðstæður. Þrátt fyrir 

framangreint bann þá getur íhlutun ríkisins verið nauðsynleg undir vissum kringumstæðum 

líkt og átti við í máli Sjóvár Almennar sem ítarlega var reifað í 3. kafla ritgerðarinnar. Ef ekki 

hefði komið til afskipta hins opinbera hefði tryggingarfélagið að öllum líkindum farið í þrot 

sem hugsanlega hefði haft í för með sér keðjuverkandi áhrif á vátryggingamarkaðinum sem og 

að hafa einstaklega slæm áhrif fyrir viðskiptavini fyrirtækisins. Varð því niðurstaða ESA sú 

að heimila aðstoðina á grundvelli þess að verið væri að ráða bót á alvarlegri röskun á íslensku 

efnahagslífi. Undantekningarnar á banninu í 1. mgr. 61. gr. EES-samningsins er m.a. að finna 

í 2. og 3. mgr. sömu greinar samningsins sem og 59. gr. hans. Hefur styrkjunum alla jafna 

verið skipt í tvo flokka, þ.e. annars vegar bundnar undanþágur og hins vegar undanþágur 

háðar mati. Bundnar undanþágur eru styrkir sem fyrirfram eru lýstir samrýmanlegir innri 

markaðinum. Einkum styrkir af félagslegum toga, sem veittir eru einstökum neytendum að 

því tilskyldu að þeir séu veittir án mismunar að teknu tilliti til uppruna varanna, og styrkir sem 

veittir eru til að standa straum af kostnaði vegna náttúruhamfara eða af óvenjulegum 

atburðum, sbr. 2. mgr. 61. gr. samningsins. Undanþágur háðar mati eru samkvæmt orðanna 

hljóðan, þ.e. þær undanþágur sem veittar eru á grundvelli 3. mgr. 61. gr. en skv. henni er ESA 

veitt heimild til að veita undanþágur í nánar skilgreindum tilvikum. Til að mynda vegna 

veitingu aðstoðar til atvinnuvega að því marki sem þörf er á til að bæta upp efnahagslegt 

óhagræði. Þá eru styrkir til eflingar atvinnuþróunar heimilir svo að hægt sé að stuðla að 

efnahagslegum framgangi á svæðum þar sem lífskjör eru óvenju bágborin eða atvinnuleysi 

mikið. Þetta eru svokallaðir byggðaþróunar styrkir og eru þeir aðeins heimilir á nánar 

tilgreindum stöðum sem ákvarðaðir eru á grundvelli byggðakorts þar sem landið er listað upp 

og svo metið hvar þörfin er mest. Skilyrði er fyrir því að ESA samþykki tillögu aðildarríkis að 

byggðakorti svo það sé lögmætt og var það síðast gert fyrir Íslands hönd árið 2014 og gildir 

það til 31. desember árið 2020. Formlegt samþykki byggðakorts felur þó ekki í sér samþykki á 

ríkisaðstoð á þeim stöðum sem byggðakortið nær til heldur þarf til þess sérstaka heimild eftir 

hefðbundnum leiðum. Það eru þó takmarkanir á hvaða fjárfestingar séu heimilar samkvæmt 

byggðaaðstoð og má fjárfestingin til að mynda ekki hafa óhagstæð áhrif á viðskiptaskilyrði 

þannig að það stríði gegn sameiginlegum hagsmunum, líkt og gefur að skilja. Þær ívilnanir 

sem veittar eru á grundvelli byggðaraðstoðar hér á landi eru í formi fjárfestingarsamninga til 

fyrirtækja í nýfjárfestingum á Íslandi.  

Í 2. mgr. 59. gr. laga nr. 2/1993 er að finna hópundanþágu sem felur í sér að bann 1. mgr. 61. 

gr. sömu laga við ríkisaðstoð nær ekki til þeirra fyrirtækja sem veita þjónustu sem hefur 

almenna efnahagslega þýðingu eða eru í eðli sínu fjáröflunareinkasölur. Með almennri 

efnahagslegri þýðingu er átt við starfsemi hins opinbera sem telst sérstaklega mikilvæg fyrir 

þegna landsins eins og almenningssamgöngur, póstþjónusta sem og félagsleg þjónusta. Það 

telst því ekki til tilkynningarskyldrar ríkisaðstoðar að veita þar til gerðum fyrirtækjum aðstoð 

svo þau geti leyst þau verkefni af hendi sem þeim er falið.  

Ljóst er að ríkisaðstoð er vandmeðfarin því með beitingu hennar getur styrkshöfum áskotnast 

ekki einungis fjárhagsleg hlunnindi heldur einnig óbeina vernd gegn samkeppni, bæði 

innlendri sem og erlendis frá. Þar með geta ríkisstyrkir virkað líkt og tollar og gjöld, 

viðskiptahindranir eða skattálögur í viðskiptum. Það er ástæða fyrir því að reglur um 

ríkisstyrki voru settar og þeim m.a. ætlað að tryggja sanngjarna samkeppni sem og hinn innri 

markað. Reglurnar eiga að koma í veg fyrir að stöndugri aðildarríki geti stutt við fyrirtæki 

innan sinnar lögsögu, á kostnað fyrirtækja annarra aðildarríkja.  

Á Íslandi eru m.a. veittir ríkisstyrkir í formi fjárfestingarsamninga sem gerðir eru með það 

fyrir augum að efla nýfjárfestingu í atvinnurekstri og stuðla að styrkingu atvinnulífs. Við það 

skapast ný atvinnutækifæri og störfum fjölgar. Tilgangur samninganna er fyrst og fremst að 

tryggja viðskiptaumhverfi til lengri tíma litið hvað varðar skatta og gjöld og er stöðugleiki í 

viðskiptaumhverfi eitt af því helsta sem fjárfestar leita eftir. Með tilkomu laga nr. 99/2010, 

sem féllu úr gildi í lok árs 2013, var í fyrsta skipti settur heildstæður lagarammi um veitingu 

ívilnana til fjárfestinga hér á landi. Með lögunum var heimilað að veita fyrirtækjum 

afmarkaðar ívilnanir ef starfsemi félagsins þótti hafa í för með sér umtalsverðan ávinning fyrir 

þjóðarbúið. Þar að auki var slík lagasetning nauðsynleg til eflingar samkeppnishæfni Íslands á 

markaði erlendrar fjárfestingar þar sem nágrannaríki Íslands voru mörg hver komin með slík 

ívilnunarkerfi. Markmið þeirra var því að efla nýfjárfestingu í atvinnurekstri, 

samkeppnishæfni og byggðaþróun með því að tilgreina með gagnsæjum hætti hvaða ívilnanir 

væri heimilt að veita vegna nýfjárfestinga hér á landi og hvernig þeim skyldi beitt. Í kjölfar 

brottfalls laganna var talið að setja þyrfti nýja rammalöggjöf því sá háttur að þörf væri fyrir 

sérstakri lagasetningu fyrir hvert einasta verkefni og þar með sérstakt leyfi ESA þótti of 

tímafrekur og óskilvirkur að strax var ráðist í framsetningu nýs frumvarps sem lagt fram fyrir 

Alþingi á haustþingi 2014. Frumvarpið byggði að mestu leyti á brottföllnum lögum nr. 

99/2010, en þó voru ábendingar og athugasemdir ESA teknar til greina og úrbætur gerðar eftir 

því. Við skrif þessarar ritgerðar hafði Alþingi enn ekki lokið öllum umræðum og því ekki 

búið að samþykkja ný lög en telur höfundur þó líklegt að það verði gert.  

Í íslenskri löggjöf er víða að finna almennar undanþágur á veitingu ríkisaðstoðar, þ.e. 

heimildir til veitingu aðstoðar í einhverri mynd sem þó er ekki tilkynningarskyld. Má sem 

dæmi taka ákvæði í lögum nr. 90/2003 um tekjuskatt þar sem finna má tiltekna aðila sem 

undanþegnir eru þeirri skyldu að greiða tekju- og eignaskatt, skv. 4. gr. laganna Þá er einnig 

að finna takmarkanir í lögum um skráningu og mat fasteigna nr. 61/2001 og í lögum nr. 

4/1995 um tekjustofna sveitarfélaga. Í þeim síðarnefndu segir í 3. gr. að leggja skuli árlegan 

fasteignaskatt á allar fasteignir sem metnar eru í fasteignamati. Þá er að finna í 2. mgr. 5. gr. 

sömu laga upptalningu á starfsemi sem sveitarstjórnum er heimilt að veita styrki til greiðslu 

fasteignaskatts. Er þetta t.a.m. starfsemi sem ekki er rekin í ágóðaskyni svo sem menninga-, 

íþrótta-, æskulýðs- og tómstundarstarfsemi og mannúðarstörf. Engin undantekning er veitt á 

sérstakri lækkun eða niðurfellingu fasteignaskatts á þekkingarfyrirtæki líkt og reglur EES-

samningsins um ríkisaðstoð segja til um og er því ekki til staðar lagalegt svigrúm til sérstakrar 

ívilnunar til iðnaðar- og þjónustufyrirtækja í formi lækkunar fasteignaskatts. Er þetta í sjálfu 

sér veiting ríkisaðstoðar sem þó er heimil samkvæmt íslenskri löggjöf og þar með 

ótilkynningarskyld. 

Minniháttaraðstoð er síðan sú aðstoð sem getur verið heimil ef hún stenst þær ströngu kröfur 

sem uppfylla þarf til að teljast minniháttar. Til að mynda má fjárhæð aðstoðarinnar ekki fara 

yfir 200.000 evrur og má hún ekki vara lengur en yfir 3ja ára tímabil. Styrkurinn getur verið 

veittur með ýmsu móti, til að mynda sem beinn styrkur, lán eða niðurgreiðsla samninga. Gott 

dæmi um slíka aðstoð eru lög nr. 160/2011 um svæðisbundna flutningsjöfnun. Með setningu 

þeirra var markmiðið að styðja við framleiðsluiðnað og atvinnuuppbyggingu á landsbyggðinni 

með því að jafna flutningskostnað framleiðenda sem staðsettir væru fjarri innanlandsmarkaði 

eða útflutningshöfn, og byggju þar af leiðandi við skerta samkeppnisstöðu vegna hærri 

flutningskostnaðar en þeir framleiðendur sem staðsettir voru nær markaðinum.
196

 Þessari 

minniháttaraðstoð er þó settar skýrar takmarkanir sem fela í sér að fyrirtæki sem standa að 

útflutningi eru undanskilin veitingu hennar. Bannið nær einnig til fyrirtækja sem stunda 

landbúnað eða sjávarútveg og ennfremur er óheimilt að veita minniháttaraðstoð ef hún veitir 

innlendum vörum forskot á erlendar að einhverju leyti.  

Með eftirlit ríkisstyrkja fer ESA, eftirlitsstofnun EFTA. Stofnunin hefur eftirlit með veittum 

ríkisstyrkjum í samvinnu við aðildarríkin og fylgist stöðugt með öllum þeim stuðningskerfum 

sem aðildarríki veita. Samkvæmt málsmeðferðarreglum á sviði ríkisaðstoðar, sem finna má í 

bókun 3 um störf og valdsvið ESA á sviði ríkisaðstoðar, segir að aðildarríkjum beri að 

tilkynna ESA um alla þá ríkisstyrki sem fyrirhugað er að veita og þarf til þess heimild 

stofnunarinnar svo heimil sé. Það er því ESA sem hefur síðasta orðið hvað varðar veitingu 

ríkisaðstoðar. GBER reglugerðin sem tók gildi sumarið 2014 er hins vegar reglugerð um 

ríkisaðstoð sem undanþegin er þeirri tilkynningarskyldu til ESA sem stjórnvöld eru almennt 

skuldbundin til að framfylgja ef veita á aðstoð, þ.e. með tilkomu nýju reglugerðarinnar er 

stjórnvöldum veitt enn meira svigrúm en áður til að ákvarða veitingu ríkisstyrkja af 

sjálfsdáðum. Í raun þarf þó að tilkynna veitinguna en einungis með stöðluðu eyðublaði sem 

fylla þarf út helstu upplýsingar svo sem fjárhæð aðstoðar og hvers kyns verkefnið er sem veita 

á aðstoð. Ekki er því skilyrði að samþykki ESA liggi fyrir svo að framkvæmd aðstoðarinnar 

megi hefjast. Mörkin sem nýja reglugerðin setur til að ríki megi veita aðstoð áður en hún 

                                                 
196

 Frumvarp til laga um svæðisbundna flutningsjöfnun, þskj. 447, 371. mál. Vefútgáfa Alþingistíðinda, slóð: 

http://www.althingi.is/altext/140/s/0447.html. Sótt á vefinn 5. desember 2014. 

http://www.althingi.is/altext/140/s/0447.html


  

62 

 

verður tilkynningarskyld eru mun hærri en þau voru í eldri reglugerð auk þess sem flokkunum 

sem falla undir leyfilega ríkisaðstoð hefur verið fjölgað svo um munar. Má því reikna með að 

mest öll ríkisaðstoð, sem veitt er hér á landi, falli undir gerðina og sé því ekki 

tilkynningarskyld. Með tilkomu gerðarinnar má því segja að gagnsæi markaðarins verði 

minna að einhverju leyti og er minna gagnsæi oft birtingarmynd spillingar á markaðinum. Má 

því allt eins telja líklegt að í skjóli þess auknu svigrúms sem aðildarríkjum er nú veitt til 

veitingar aðstoðar án tilkynningar, að líkur aukist á að farið verði á svig við reglurnar, valdið 

ef til vill misnotað og undir gerðina felld aðstoð sem annars teldist til ósamrýmanlegrar 

aðstoðar innan markaðarins. Þetta eru þó aðeins vangaveltur höfundar og erfitt að fullyrða að 

til þess muni koma. Hins vegar er einnig ljós punktur á þessu regluverki og er hann sá að nú 

þegar færri verkefni koma inn á borð ESA þá getur stofnunin einbeitt sér enn frekar að stærri 

verkefnunum sem meiri áhrif hafa á ríkjandi samkeppnismarkað. Því má ef til vill halda fram 

að eftirlitskerfið verði enn skilvirkara en áður, einkum hvað stærri félög varðar.  

Af framangreindu er ljóst að þó ákvæði 1. mgr. 61. gr. EES-samningsins feli í sér almennt 

bann við veitingu ríkisaðstoðar þá eru undanþágurnar fjölmargar sem heimila hana með þar til 

greindum skilyrðum, bæði í lögum nr. 2/1993 sem og víðsvegar í sérlögum. En með tilkomu 

nýju GBER reglugerðarinnar verður ríkisstyrkjakerfið allt mun skilvirkara og fljótlegra, þ.e. 

sá tími sem fer í tilkynningarferlið til ESA mun ekki lengur vera til staðar, stjórnvöld geta 

tekið sjálfstæðari ákvarðanir sem þó verða að uppfylla öll skilyrði veittrar ríkisaðstoðar. Það 

má því gera ráð fyrir að mest öll aðstoð sem veitt er hér á landi falli undir reglugerðina og 

ekki verði nema allra stærstu fjárfestingarsamningarnir sem gerðir eru hér sem ekki muni falla 

þar undir og teljist því til tilkynningarskyldrar aðstoðar.   

8 Lokaorð 

Þegar höfundur lagði upp í þau ritgerðarskrif sem nú eru á enda hafði hann uppi aðrar 

hugmyndir um vinnslu verkefnisins, þ.e. hvert rannsóknarefnið var. Var það í upphafi að 

rannsaka hvaða áhrif ríkisstyrkir höfðu á samkeppni, með áherslu á veitingu 

ívilnunarsamninga. Eftir þó nokkuð basl var niðurstaðan sú að efnið var of víðfeðmt og erfitt 

væri að komast að niðurstöðum sökum fárra heimilda svo eitthvað sé nefnt. Þá var 

rannsóknarefnið einskorðað við Hvað felist í hugtakinu ríkisaðstoð í skilningi EES-réttar og 

hverjar takmarkanir hennar séu. Ríkisstyrkir koma í alls konar útfærslum og á grundvelli 

margra ólíkra ástæðna. Í ritgerð þessari voru ríkisstyrkir í sinni víðu mynd skoðaðir og 

markmið og tilgangur þeirra kannaður. Innri markaður aðildarríkja ESB og EES var skoðaður 

og samrýndar reglur um ríkisaðstoð krufðar til mergjar. Ljóst er að ýmsar takmarkanir eru á 

veitingu slíkrar aðstoðar enda þörfin til staðar þar sem reglum um ríkisstyrki er ætlað að 

tryggja sanngjarna samkeppni og innri markað. Þær koma því í veg fyrir að aðildarríki með 

meira bolmagn geti stutt við innlend fyrirtæki á kostnað annarra á innri markaðinum.  

Með árunum virðist svigrúm aðildarríkja fyrir veitingu ríkisaðstoðar vera að aukast eða öllu 

heldur tilkynningarskyldan og eftirfylgnin að minnka hjá ESA sem skilar sér í frjálsari 

höndum aðildarríkja, skilvirkari kerfum og fljótlegri afgreiðslu. Hvort það sé af hinu góða er 

aftur á móti spurning. Líkt og áður var rakið er hætta á því að með minna eftirliti þá verði 

undir undanþáguna felld aðstoð sem annars teldist til ósamrýmanlegrar aðstoðar innan 

markaðarins. Aftur á móti er ESA nú gefinn kostur á að fylgjast enn betur með viðameiri 

ríkisaðstoðarkerfum sem alla jafna hafa meiri áhrif á samkeppni innri markaðarins heldur en 

þau minni. 

Eitt af markmiðum höfundar við lokaskrif þessi var að auka við sig þekkingu á sviði 

Evrópuréttar og samkeppnisréttar og auka við hagnýta þekkingu hvað ríkisaðstoð varðar og 

telur hann að því markmiði hafi verið náð og gott betur en það. Þekkingin á því áhugaverða 

efni sem fjallað var um er orðin þónokkur og mun höfundur halda áfram að sanka að sér 

upplýsingum þó svo þessari vinnu sé formlega lokið.  

